
BIABIAWO KPLE
ŊUÐOÐOWO LE MOSE I ŊU

 Azɔ, ne biabia aɖewo le amea ɖe si wòdi be yeatsɔ na la,
nukaŋutie, wò nya tutu wo da ɖe edzi ko, na be ɖevia ɖe natsɔ

wo vɛ alo ɖesiaɖe si èlɔ la. Alo, ɖewomahĩ, ne míewu enu la…Me—
mexɔ sigbe adẽ sinu le axa ɖeka dzi le afisia, eye le afisia hã, emegbe
eve gali na mí le gama.
2 Azɔ, míele…míedi be míadii akpɔ. Susu si ta míewɔa nusia ɖo
enye be míakpɔ nusi le amewo ƒe susu me, nusi wosusuna. Mikpɔea?
Eyae nye nusi wɔa hame nyui, kpɔŋusẽ. Ele be míawɔ ɣe—ɣeyiɣi,
abe alesi mieɖea mitsimitsiwo ɖa ene, minyae, kple nu ɖesiaɖe, aɖe
nu—nuwo ɖa le mɔa dzi keŋ ale be miate ŋu aɖe zɔ kple kelili. Ke
azɔ susu si tae míeɖona biabiawo ƒe zã anyi zi ɖeka le ɣeyiɣi aɖe me
la, enye bene míanya.
3 Azɔ, ne biabia aɖewo li be…Azɔ, le ɣeyiɣi sia me la meʋu mɔ
daɖi, gbadzaa. Eye megblɔ be…Azɔ, nenye tsãe la magblɔ be, “Azɔ,
ne amea ɖe…nenye nane si—si ka Ŋɔŋlɔae la; miɖo ŋu. Mibiae.”
(Akpe na wò, nɔviŋutsu.) Ke megblɔ be, “Nu ɖesiaɖe ko si ka Ŋɔŋlɔa;
ŋuɖoɖo.” Mikpɔea, ke míaɖo eŋu. Gake fiẽ sia la megblɔ be…
4 Minyaa, emegbe wova afisia, wogblɔ be, “Nɔviŋutsu Bill,” Wobia
biabiaa ɖem, “Ɖe èsusu be ne—ne—ne asimesi Ale-kple-ale wɔ nu si-
kple-si ɖe, enye Kristomenɔnɔa?”
5 Enyo, ema le ɖeƒomevie sigbe gedidi le amea ɖe ŋu ene. Gake
megblɔ be, “Mina woawɔe nenema fiẽ sia.” Mikpɔea, esɔ gbe. Ekema
míate ŋu akpɔe ne gedidi aɖe va me.
6 Oo, me—me—mese le ɖokuinye me nyuie fiẽ sia. Meƒo gbe ɣetrɔ
la katã, le ŋdɔ sesẽ nu, eyata mele sesem le menye nyuie.
7 Míeɖo takpekpe aɖe—aɖe si gbɔna kpuie madidi o azɔ, migaŋlɔ
be o. Dasiamime blaeve vɔ etɔl̃ia, le Chicago ƒe Bɔluƒoƒegã, vaseɖe
Anyɔnyɔ̃ atɔl̃ia dzi. Míekpɔ mɔ na ɣeyiɣi dzeani aɖe wɔwɔ le Aƒetɔ la
me le afima. Eye woɖe gbeƒãe le afisiafi fifia, eye nyadzɔdzɔgbalẽwo
katã kɔe yi. Ke míekpɔ mɔ na ɣeyiɣi dzeani aɖe.
8 Azɔ, ɖeka, eve, etɔ,̃ ene, atɔ,̃ adẽ le asinye, mesusui nenema, le
axa ɖeka dzi le afisia. Eye wo katã woku ɖe nu ɖeka ŋu, le—le Mose
I ƒe Agbalẽ me ɖaa.

9 Azɔ, gbã enye Mose I 1:26, alo 1:26 yi 28, eyae nye afisi amesi—
amesi le…wobia nusi esia nanye. Nuka—nukae nye biabia sia…Medi
be magblɔ be, biabia si wobia la, taflatse. Ke míedi be míaxlẽ esia gbã.
Ke azɔ, woŋlɔe daɖe afisia. Ne miedi be miakplɔe ɖo enumake la, esɔ
gbe. Egblɔ be, “Mawu wɔ ame, atsu kple asi Wòwɔ woe.” Mikpɔea?
Eye emegbe le evelia me la etsɔ Mose I, alo, ŋutsua alo nyɔnua, wo
dometɔ ɖeka, tsɔ Mose I 2:7, “Emè ame tso anyigba ƒe ʋuʋudedi me.”
Emae nye teƒe bubu. Maxlẽ wo katã, ale be míate ŋu atsɔ wo ƒoƒu ɖedu
le afisia bene miase eme. Azɔ gbãtɔ la, ɖoƒe gbãtɔ kuɖe esia ŋu enye,
azɔ egblɔ be:
1. “Mawu wɔ ame, atsu kple asi. Ewɔ ame, atsu kple asi.” Azɔ

emae nye, mesusu be, ɖoƒe gbãtɔ. Azɔ le Mose I 2:7 me la,
wogblɔ be, “Emè,” (ete fli ɖe ete) “gake gbã la Ewɔe.” Azɔ
ena…ena wote fli ɖe ema te. “Eye Wòmè” (ete fli ɖe ete) “ame
tso anyigba ƒe ʋuʋudedi me, eye wògbɔ ɖe eƒe ŋɔt̃iwo me,”
tsɔ yi dzi. Azɔ, nukae nye vovototo la, alo afika katsatsa le le
Ŋɔŋlɔ siwo le dzigbe la dome?

10 Azɔ, esia le…Azɔ, ne mieŋlɔe daɖi la, Mose I 1:26 yi 28, kple
Mose I 2:7. Azɔ, enye nane si ɖa ŋutɔ, eye ɖewo nye—nyemate ŋu…
Nye ŋutɔ nye susu kuɖe eŋu koe le asinye, eyata ɖeko matsɔe na mi
alesi mese le menye be enye la. Eye ne miekpɔe bubui la, enyo, ɖeko
eya hã nyo.
11 Medi be makafu Nɔviŋutsu Neville ɖe ŋuɖoɖo nyui siwo wòna
na biabia mawo le afima. Azɔ, wonyo nyuie.
12 Azɔ, le esia mea, Mose I 1:26, Mawu wɔ ame ɖe Eya Ŋutɔ ƒe
nɔnɔme nu. Ke ne miade dzesii la, míele etsɔ ge ale be miate ŋu
axlẽe, ke 26…Ne miedi be miaxlẽe kpe ɖe mía ŋu la, míakpɔ dzidzɔ
ɖe mia ŋu be—be miawɔe, alé ŋku ɖe ŋu kpe ɖe ŋunye.

Eye Mawu gblɔ be, Mine míawɔ ame ɖe míaƒe nɔnɔme, wòaɖi
mí: eye wòaɖu ƒume lãwo,… dziƒo xedzodzoewo,…aƒeme,…
lãwo, kple gbeme lãwo katã kpakple lã siwo katã tana le
anyigba dzi la dzi.
Ale Mawu wɔ ame ɖe ye ŋutɔ ƒe nɔnɔme, Mawu ƒe nɔnɔme

nue wòwɔe ɖo; atsu kple asi wòwɔ.
13 Azɔ, ema la…Mese wohe nya le eŋu zi geɖe le xexea katã me,
nyahehe vana kuna ɖe eŋu. Azɔ le Mose I 2:7 me, mikpɔ nusi Wòwɔ
le afisia ɖa. Esɔ gbe, Eyae nye si:

Eye…Mawu mè ame tso anyigba ƒe ʋuʋudedi me, eye wògbɔ
agbegbɔgbɔ ɖe eƒe ŋɔt̃i me; ale ame la zu luʋɔ gbagbe.

14 Azɔ, amemème ka ƒomevie…? Nya—nyabiase la di be yeabia:

Katsatsa kae le Mose I 1:26 kple Mose I 2:7 dome? Mawu wɔ
ame eve. Ke ekae nye ame la, eye ekae… Katsatsa kae le ema
dome? Nuka…? Aleke wòtsa ka ɖo le Ŋɔŋlɔa me?

15 Enyo, azɔ, ne miade dzesi nyuie azɔ la, le Mose I 1:26, mina
míatsɔ akpa gbãtɔ la gbã. Mawu gblɔ be, “Mine Mía.” Azɔ, “mine
Mía,” mía enye…“Mine Míawɔ ame ɖe Mía Ŋutɔ ƒe nɔnɔme nu.”
Míaƒe, edze ƒã, míede dzesi be Ele nu ƒom na Amea ɖe, Enɔ nu ƒom
na Ame bubu aɖe. “Mine Míawɔ ame ɖe Mía Ŋutɔ ƒe nɔnɔme wòaɖi
Mí, eye wòaɖu aƒeme lãwo kple gbeme lãwo katã dzi.”
16 Ne miede dzesii la, le nuwɔwɔ mea, nu gbãtɔ si wowɔ la, eme kɔ
ƒã be, enye kekeli. Miaɖiɖi nuwɔwɔ la va gɔme, nu mamlɛ si wowɔ lae
nye nuka? Ame. Eye womè nyɔnu wòɖi ŋutsu. Esɔ gbe, gbãtɔe nye…
Nu mamlɛ si wowɔ, le Mawu ƒe nuwɔwɔwo me la, enye ameƒomea.
17 Gake esime Mawu wɔ Eƒe ame gbãtɔ la, ne miade dzesii la, Ewɔe
wòɖi Eɖokui, ewɔe ɖe Mawu ƒe nɔnɔme nu. Ke nukae nye Mawu?
Azɔ, ne míate ŋu akpɔ nusi Mawu nye la, míate ŋu akpɔ amesi ƒomevi
Wòwɔ.
18 Azɔ le Yohanes Kɔkɔe, ta 4 lia me, eye mele…mixlẽ esia, Yesu
le nu ƒom na nyɔnu la le…ne miadi be miaʋui la. Nye…esi ɣeyiɣi fũ
mele asinye o ta, ɖeko nyemeŋlɔ emawo daɖi o, ɖeko mele eyɔm le
susu me. Eye miawo mialé ŋku ɖe ŋu azɔ, ne mate ŋu akpɔe kaba
ŋutɔ la. Azɔ mina míadze egɔme le ta 4 lia lɔƒo, eye kpukpui 14 lia:

Ke amesi ke lano tsi si nye manae ƒe ɖe la tsikɔ megale eya
wu ge akpɔ o; …eye atrɔ zu tsivudo le eme esi anɔ dzidzim ayi
ɖe agbe mavɔ me.
Nyɔnua gblɔ nɛ bena, Aƒetɔ, na tsi siam, bena…tsikɔ

nagawum alo mava afisia tsi du ge o.
Yesu gblɔ be…Heyi, eye nàyɔ srɔw̃ò vɛ,…
Nyɔnu la ɖo ŋu be…

19 Mexɔ se be ele be míatsɔe le tame vie azɔ, be míakpɔe, akpɔ
nusi—nusi medi be miakpɔ le afisia. Ɖewohĩ míakpɔe o, ɖewomahĩ
makpɔe le gɔme afisia, kple nusi medi be makpɔ. Nuka ègblɔ?
Kpukpui 23 lia kple 24 lia. Esɔ gbe.

Miawo la miedoa gbe ɖa…(nenemae)…Miawo la miedoa gbe
ɖa eye na nusi mienya o: míawo la míedoa gbe ɖa na nusi
míenya: elabena xɔxɔ la tso Yudatɔwo gbɔ. (ke ema le teƒe,
mikpɔea)
Gake gaƒoƒo gbɔna,…Gake gaƒoƒo gbɔna, ke azɔ la enye, esi

nyateƒe gbedoɖalawo (Yudatɔ alo Trɔs̃ubɔlawo) ado gbe ɖa na

Fofo la le gbɔgbɔ kple nyateƒe me: elabena Fofo la dia gbedoɖala
siawo tɔgbe.

20 Azɔ, kpukpui si kplɔe ɖo lae nye afisi dim mele:
Mawu enye Gbɔgbɔ: eye amesiwo le gbe dom ɖa nɛ la ele be

woado gbe ɖa le gbɔgbɔ kple nyateƒe me.
21 Azɔ, ne Mawu wɔ ame ɖe Eya Ŋutɔ ƒe nɔnɔme nu eye be wòaɖi
Eya Ŋutɔ la, ameka ƒomevi wònye Wòwɔ? Ame gbɔgbɔ aɖe. Azɔ, ne
miade dzesii la, esi Wòwɔ nuwɔwɔwo katã vɔ, eye wòwɔ ame gbɔgbɔ
aɖe, ŋkuléle ɖe nuxexlẽ sia ŋu nyuie azɔ (na amesi bia biabia la) ake
ɖe esia ŋu, bena Mawu tsɔ anyigbadzi lãwo kple tɔme lãwo kple nu
ɖesiaɖe ƒe dziɖuɖu na ame. Gake, le Eƒe nuwɔwɔ me le afima la, Ewɔ
ame ɖe Eya Ŋutɔ ƒe nɔnɔme nu be wòakplɔ aƒeme lãwo, akplɔ gbeme
lãwo, pɛpɛpɛ abe alesi Gbɔgbɔ Kɔkɔe kplɔa xɔsetɔ egbe ene. Mikpɔea?
22 Enye, le nyagbe bubuwo me, Adam, ame gbãtɔa le Mawu ƒe
nuwɔwɔ gblɔewo me. Nuwɔwɔ gbãtɔe nye Mawu Ŋutɔ; emegbe tso
Mawu me la Logos do go, esi nye Mawu ƒe Vi; eye tso Logos, si nye
Nya me la (“Le gɔmedzedzea me Nya la li, eye Nya la li kple Mawu,
eye Nya lae nye Mawu. Eye Nya la va zu ŋutilã eye wònɔ mía dome.”),
tso Logos me la a—ame la do go.
23 Oo, nɔnɔmetata nyuia ɖe le nye susu me fifi laa, ne miate ŋu awɔ
mɔzɔzɔ suea ɖe kplim la. Mexɔ se be meƒo nu kuɖe eŋu kpɔ tsã, gake
be matsɔ nusia ɖo teƒea ɖe si miaka ɖe dzi be miese eme la. Azɔ, mina
míawɔ mɔzɔzɔ suea ɖe ayi ɖe megbe hena ɣeyiɣi aɖe. Azɔ, migabu
alesi dzodzo li la ŋu o, mina míaƒe susuwo nanɔ nusi gblɔ ge míala
ŋu tẽ eye míasusu azɔ.
24 Mina míatrɔ yi ƒe million alafa ɖeka doŋgɔ hafi ɣletivi ɖeka
nava nɔ anyi, ɣleti, alo nu ɖesiaɖe le xexeame. Azɔ, ɣeyiɣia ɖe nɔ
anyi kpɔ si naneke menɔ afisia o, ɖeko nua katã nye tegbetegbe kple
Mavɔmavɔ. Eye tegbee kple Mavɔmavɔ la katã nye Mawu, Eyae nɔ
anyi le gɔmedzedzea me.
25 Azɔ, mina míayi ɖe afima le atrakpui gatiwo ƒe nuwuwu sia eye
míakpɔ nu ɖoɖa ahakpɔ nusiawo woadzɔ.
26 Azɔ, “Amea ɖeke mekpɔ Fofo la kpɔ ɣeaɖekeɣi o.” Amea ɖeke
mate ŋu akpɔ Mawu le ŋutilã ƒe nɔnɔme me o, elabena Mawu mele
ŋutilã ƒe nɔnɔme me o, Mawu nye Gbɔgbɔ. Mikpɔea? Esɔ gbe. “Amea
ɖeke mekpɔ Fofo la kpɔ o, ke boŋ Fofo la ƒe tenuvi lae Ɖee fia,”
Yohanes…1 tɔa, mikpɔea.
27 Azɔ, mide dzesi azɔ, naneke menɔ anyi o, ƒuƒlu sɔŋ koe li. Kekeli
menɔ anyi o, viviti menɔ anyi o, naneke menɔ anyi o, ɖeko nua meɖi
naneke o. Gake le eme afima la nukunu Me gã aɖe li, Yehowa Mawu,
Amesi keke ɖe kekemewo katã le teƒewo katã le ɣeyiɣiwo katã. Enɔ

anyi tso mavɔmavɔ yi mavɔmavɔ, Eyae nye nuwɔwɔ ƒe gɔmedzedze.
Eyae nye Mawu. Míate ŋu akpɔ naneke o, míate ŋu ase naneke o,
atom aɖeke meʋãna le ya me o, naneke o, ya aɖeke o, naneke o,
gake hã Mawu nɔ afima. Ema enye Mawu. (Azɔ mina míalé ŋku ɖe
eŋu minuti ʋeea ɖewo, eye le ɣeyiɣia ɖe megbe la…) Amea ɖeke
mekpɔ Esia kpɔ o, azɔ, Eyae nye Fofo la. Eyae nye Mawu, Fofo la.
28 Azɔ mide dzesii. Tete le ɣeyiɣia ɖe megbe la medze ekpɔkpɔ be
Kekeli kɔkɔe suea ɖe de asi mlimli me, sigbe dzokɔ suea ɖe alo nane
ene, miate ŋu kpɔe ko kpakple gbɔgbɔme ƒe ŋkuwo.
29 Ke mikpɔe azɔ, esime míele ekpɔm la, hame blibo la azɔ. Míetsi
tre ɖe atrakpui kɔkɔ gã la dzi, hele nusi wɔm Mawu le la kpɔm. Eye
míele biabia la gbɔ ɖo ge le afii eye miakpɔ alesi Wòtsɔe de eme ɖa.
30 Azɔ, amea ɖeke mekpɔ Mawu kpɔ o. Eye azɔ, nusi kplɔe ɖo la
enye be míede asi nukpɔkpɔ, hetsɔ míaƒe gbɔgbɔme ŋkuwo le ekpɔm,
míekpɔ Kekeli ɣi sue aɖe si le nɔnɔme xɔm le afima. Nuka wònye?
Emae woyɔ, Biblia xlẽlawo yɔe be, “Logos,” alo “amesiamina,” alo
“amisisi,” alo nu…medi be magblɔ be, Mawu ƒe—ƒe akpa aɖe de
asi tɔtrɔ me zu nane ale be amegbetɔ nate ŋu aɖo susua ɖe ƒomevi
kuɖe nusi Wònye ŋu. Enye Kekeli sue, gblɔe…Nu sue aɖe, si le yiyim.
Eya…Eyae nye Mawu ƒe Nya.
31 Azɔ, Mawu Ŋutɔ dzi Vi sia si nɔ anyi hafi atom gɔ̃ hã nava nɔ
anyi le…alo ya be wòawɔ atom aɖe. Emae nye…Mikpɔea, Yesu gblɔ
be, “Fofo, Kɔ Ŋutinye, kple ŋutikɔkɔe si nɔ Mía si hafi woɖo xexeame
gɔme anyi.” Mikpɔea, gbaɖegbe ke le afima.
32 Azɔ, le Yohanes Kɔkɔe 1 me la, Egblɔ be, “Le gɔmedzedzea me la
Nya la li.” Eye nu gbãtɔ…“Eye Nya lae nye Mawu. Eye Nya la va zu
ŋutilã eye wònɔ mía dome.” Mawu nɔ nu klom le Eɖokui dzi, ɖiɖi va
amegbetɔ gbɔ. Azɔ milé ŋku ɖe alesi Wòwɔe la ŋu.
33 Azɔ, le gbaɖegbe ma, le afima, esime dzokɔ sue sia va la. Azɔ,
míete ŋu le naneke kpɔm haɖe o, negbe kpakple gbɔgbɔme ŋkuwo
ko míate ŋu akpɔ dzokɔ ma tsi tre ɖe afima. Azɔ, emae nye Mawu ƒe
Vi, Logos la. Azɔ, mete ŋu kpɔ Eyama wòle dze fem ƒoxlã sigbe ɖevi
sue ene, le Fofo la ƒe ʋɔtru ŋgɔ, kple Mavɔmavɔ katã. Mikpɔea? Ke,
azɔ, le afima le Eƒe susububu me la Ede asi susu ɖeɖe le alesi nuwo
anɔ ŋuti, eye mate ŋu ase Wòagblɔ be, “Kekeli nedo.”
34 Eye esi Wòwɔe la, atom aɖe wó eye ɣe dzɔ. Etro ƒe milion
alafawo, hewɔ dzokayi, henɔ bibim, eye wòxɔ nɔnɔme si le esi egbe;
ekpɔtɔ le bibim, atomwo kpɔtɔ le kakam le eŋu. Ne woaɖe asi le
bomb tuwówo ŋu gbeɖe la, tuwówo traɖenu la awɔ be…anyigba sia
anɔ abe ɣe ene, le gama, ɖeko wòanɔ wowóm anɔ gbe ɖem. Ne ɖe
miate ŋu atsi tre ɖe anyigba bubu dzi ɖaa eye miakpɔ esia ɖoɖa la,

adze abe ɣe bubu ene, afisi atomwo anɔ anyigba sia bim le, ne ɖe
woaɖe asi le nusi traɖenu la ŋu eye wòade asi totro me, anɔ totrom
nenema la. Agbadroƒe milion milionwo nenem ƒe dzo ƒe aɖe gã mawo
siwo nye Fahrenheit bilionwo la ade, si—si—si nye dzoxɔxɔ si doa
go tso ɣe me.
35 Azɔ, milé ŋku ɖe esia ŋu azɔ. Enyakpɔ ŋutɔ! Azɔ, Ewɔ ɣe la. Eye,
tete hafi nànya la, dzokayi gãa ɖe ge le eŋu, si ƒe kpekpeme anɔ…
ɖeko wòanɔ sigbe anyigba sia ene, heyi ɖa “Tsyoo!” Ale azɔ Logos
sia le afisia, si nye Mawu ƒe Vi la, le ekpɔm, Eɖe asi le eŋu wòge ʋuu
ƒe milion ɖeka eye Wòtɔe te. Emegbe bubu gafli ɖa le eŋu, eye Wòɖe
asi le eŋu (wòdzo yi) wòge ʋuu ƒe milionwo, eye Wòtɔe te. Azɔ, míele
tsitrenu, hele nua kpɔm wòva dzɔ.
36 Azɔ, nane le Eƒe susu me, ke nuka wɔm Wònɔ? Enɔ Eƒe Biblia
gbãtɔ la ŋlɔm. Biblia gbãtɔ si dzi ame kpɔ kpɔ la enye ɣletiviwo,
dzinuvimedzesiwo. Ke ede blibo…ɖeko…Ɖeko wòsɔ ta kple Biblia
sia le afisia. Edze egɔme, nu gbãtɔ si le dzinuvimedzesiwo me la
enye ɖetugbui leaƒe. Esia le teƒea? Nu mamlɛ si le dzinumedzesiwo
me lae nye nuka? Leo, dzata la. Emae nye Yesu ƒe Vava gbãtɔ, Eva
to ɖetugbui leaƒe dzi; zi evelia la, Eva abe Yuda to ƒe Dzata ene.
Mikpɔea? Etae keŋ, kansa ƒe agbenɔɣi la, kple nu ɖesiaɖe keke va
yi. Azɔ, Etsɔ ema katã da ɖe dziŋgɔli me heɖo wo keŋ. Ɣletivi gege
siawo katã, anyigba, alo ɣe ƒe kakɛ, siwo ku aɖɔ ɖe gama.
37 Azɔ, esi dzɔdzɔmenunya yi ɖale didiƒe tu siwo ge la dim, bena
efia be Mawu meli o la, ɖeko ema ɖo kpe edzi na nyea. Mikpɔea,
ɖeko ema wɔe nu vavãe tsɔwu. Azɔ, mide dzesi, didiƒe tu siawo katã
si ku aɖɔ ɖe afima le adzɔge tso ɣe xɔdzo la gbɔ, hele yiyim le ya me
la, edze ƒã be, wova ƒo ƒu. Eye hafi nànya la, ezu tsikpeto gã aɖe.
38 Azɔ, emae nye anyigba sia ƒe dzɔdzɔ, dzo ƒe afi kɔ aɖe fli ɖa le
ya me afima. Le ete azɔ la naneke meli o negbe volkano si le totrom,
le fiafiam, blibotɔe, gume nuwówowo tso afisiafi, nye volkano. Eye
dzɔdzɔmenunya gblɔ be—be xexe sia, tsro si le ekɔgbe, afisi míele
agbe le la, ɖeko wòle abe yevutɔ ƒe tsro si woakpa ene. Eye ye katã…
Azɔ, ƒoxlãe la le agbadroƒe akpe blaeve vɔ atɔ,̃ anɔ kloe abe agbadroƒe
akpe enyi ene (ema te ɖe agbadroƒe akpe enyi ŋu kloe) si nye eƒe
titrime. Ke mibu eŋu kpɔ ko, le eme afima la, enye volkano si le
bibim.
39 Ke anyigba ƒe akpa eve ɖe etɔ̃ dzi, ewu akpa eve ɖe etɔ̃ dzi hã,
nye tsi; eye akpa ɖeka ɖe etɔ̃ dzi koe nye anyigba ƒuƒui, anɔ abe akpa
ɖeka ɖe etɔ̃ dzi ene. Ke nu sue sia, tsro sue sia si dzi míenɔna la, eyɔ
fũ kple afɔku nuwówowo, gas siwo wóna, gasoline, ami, nu ɖesiaɖe.
Esia le teƒea? Eye eƒe akpa eve ɖe etɔ̃ dzi, ewu akpa eve ɖe etɔ̃ dzi

hã, nye tsi. Nukae nye tsi ƒe nufɔkpewo? Akpa eve nye hidrogen eye
akpa ɖeka nye oxigen, nuwówowo.
40 Lètriki sɔgbɔ le xɔ ɖesiaɖe me be woate ŋu amã dzodzo ɖa tso
fafa gbɔ, eye ate ŋu ana lètriki sɔgbɔ si awó xɔ la. Miate ŋu atsɔ atoms
sɔgbɔ azĩ ɖe golf bɔlu me si awó New York katã ɖa le anyigba ŋku me.
Ke ekema amegbetɔ, bɔbɔ nɔ dzota ƒe zɔ aɖe dzi, le asi tɔm akɔ hegbe
Mawu ƒe Nya, eye wògblɔ be, “Naneke meli nenema sigbe dzota ene
o.” (Meŋlɔ esia da ɖe afisia le ɣeyiɣi ʋeea ɖe me, ekema míele esia
gbɔ ɖo ge, mikpɔea.) Miebɔbɔ nɔ eƒe zɔ gãa ɖe dzi gbesiagbe. Eye
esime miegale afisia la miebɔbɔ nɔ anyi ɖe edzi tututu, ke dzota la le
mia te ziɖeka.
41 Ke azɔ, mide dzesii, ke azɔ esime woke ɖe esia ŋu zi gbãtɔ la,
esime Yesu…Azɔ milé ŋku ɖe kekeli ƒe dzokɔ sue la ŋu le gama. Azɔ
mate ŋu akpɔ Esia wòazɔ yi ɖe anyigba gbɔ heyi ɖe etame eye wòde
asi emimli me ɖoɖe afisia be wòate ɖe ɣe ŋu. Menye naneke wònye
wu tsikpe fafa nogo gã aɖe o. Eye esi wòde asi nyinyi me la, ekema
tsikpeto gã la de asi kakã me le anyiehe nyigba ŋu heɖiɖi va. Eye esi
wòwɔe la, eta Kansas kple Texas kple teƒe mamlewo katã le afima,
heyi ɖe Mexico ƒe Ƒukpo me. Eye nu gbãtɔ si nànya la, tsi tsyɔ̃ nu
blibo la dzi.
42 Ale, azɔ míekpɔ Mose I 1, míeɖo Biblia gbɔ azɔ, eye míele míaƒe
nutata la kpɔm le Biblia me. Mose I 1, “Xexeame le nyama nɔnɔme
meli nɛ o, ele ƒuƒlu; eye tsi xɔ aʋlime ƒe ŋku me.” Esia le teƒea? “Eye
Mawu ƒe Gbɔgbɔ zɔ tsi la dzi.” Azɔ, Emã tsi la ɖa, hehe togbewo kple
anyigbawo kple bubuawo do goe; si dzi ƒu. Numemiewo kple nusianu
la, Ewɔe. Eye Wòwɔ ɣleti. Eye wòɖo liƒowo, na atsiaƒu, ale be mate
ŋu agbɔ eŋu o.
43 Eƒo ƒu numawo katã ɖedu, hewɔ…?…Ewɔ nu mamlewo katã,
lãwo katã ƒe agbe, xewo, anyiwo, kesewo, eye ɖesiaɖe si wònye la,
etsɔ wo da ɖe anyigba dzi afii. Eye emegbe Ewɔ biabia sia azɔ. “Mina
Mía” (Ameka? Fofo kple Vi) “wɔ ame ɖe Mía Ŋutɔ ƒe nɔnɔme nu.”
44 Azɔ, ne wowɔ amea ɖe wònye nane abe Kekeli kɔkɔe sue ma le
afima, alo nane si le abe ema ene la, womate ŋu Akpɔe o (esi wònye
gbɔgbɔme Me ta). Eɖee ɖe go alo klo nu le Eɖokui dzi gawu vie,
hewɔ Eɖokui ƒe trinita aɖe kpakple Fofo, Vi, kple Gbɔgbɔ Kɔkɔe. Ke
Mawu enye si, klo nu le Eɖokui dzi azɔ, ɖiɖi ɖo “mina Mía wɔ ame,”
si nye Eƒe vi la, vi si dzɔ tso Eyama me, “ame ɖe Mía Ŋutɔ míaƒe
nɔnɔme nu,” eyama nye gbɔgbɔme me. “Bene wòaɖu gbeme lãwo,
kple bubuawo dzi.”
45 Azɔ, ame la kplɔa ame…kplɔa lã—lãwo kple nusianu, tututu abe
alesi Gbɔgbɔ Kɔkɔe kplɔa xɔsetɔ, vavã la egbe ene. Mawu ƒe Gbe le

afima…Ame ƒe gbe, boŋ, ate ŋu aƒo nu agblɔ be…yɔ lã sia aleke, yɔ
alẽwo va gbeɖuƒe sia, yɔ akpawo va tɔ sia me. Mikpɔea, dziɖuɖu le
esi, eye nusianu ɖoa to eyama.
46 Azɔ, gake ɣemaɣi la amea ɖeke meli si aŋlɔ anyigba la o, Mose I
2, amea ɖeke meli si aŋlɔ anyigba la o. “Eye Mawu mè ame” (Mose I
2:7) “tso anyigba ƒe ʋuʋudedi me.” Azɔ Eyi dzi…Emè ame tso anyigba
ƒe ʋuʋudedi me, eye wòtsɔ nukunu Gbɔgbɔ sia de…
47 Azɔ, emlɔ anyi ɖe afima. Mate ŋu akpɔ eƒe nɔnɔmetata geɖe. Mate
ŋu akpɔ Adam wòatsi tre ɖe afima…Mina míatsɔe alea, akpɔe wòatsi
tre sigbe ati ene. Mawu wɔe. Eku alesi ko wòate ŋui; eƒe afɔviwo,
le abe ati ƒe ke ene, dra ɖe anyigba. Eye Mawu gblɔ be, “Neva me,”
alo egbɔ agbegbɔgbɔ ɖe eme, eye wòti kpo, heɖo eɖokui me. Ezu e…
Egbɔ agbegbɔgbɔ ɖe eme, eye wòzu luʋɔ gbagbe. Azɔ, ede asi ʋaʋã
me, henɔ ʋaʋãm.
48 Eye tete Mawu ɖe eƒe akpa ɖe le eƒe axa me, axaƒuti aɖe, hewɔ
nyɔnue. Azɔ, afika Wòkpɔ gbɔgbɔ la tsoe, nyɔnua tɔ? Mikpɔea? Esime
Wò…Mose I 1:26, Egblɔ be, “Mina míawɔ ame ɖe Mía Ŋutɔ ƒe nɔnɔme
nu, ɖe Mía Ŋutɔ—Ŋutɔ ƒe nɔnɔme nu, Ewɔ wo (ame) atsu kple asi.”
Ewɔ ƒe gbɔgbɔ kakoo na ŋutsu; Ewɔ gbɔgbɔ bɔlɔe, sue, vivi, na nyɔnu.
49 Eye ne èkpɔ nyɔnua ɖe wòle nu wɔm abe ŋutsu ene la, edo go
le eƒe nɔƒe, mikpɔa, le gɔmedzedzea me. Mikpɔea? Esɔ gbe. Ɖe wòle
be wòanɔ…Mesusu be enye ŋukpe na nyɔnuwo be wobu woƒe nyɔnu
nɔƒe, vivi la. Enye ŋukpe. Magblɔe na mi, enyee. Enye…Minyaa, mele
nya sia gblɔ ge. Azɔ, nyemele nu ƒom na mi nyɔnuwo le afisia o. Gake,
tsã ɖe, ne ede abi ame ŋu la, ɖeko wòade abi ame ŋu. Gake, mikpɔ
ɖa, mina mabia mi nyaa ɖe se. Tsã la nyɔnu nuwɔwɔ le nyɔnuwo me
ʋuu keke ne ŋutsuwo le nu ƒom na wo la wokpea ŋu. Huh! Nukae
nye ŋukpe, koŋ ya? Nyemegakpɔe kpɔ o eteƒe didi nyemaganya nusi
wònye be nyɔnu nakpe ŋu o. Bubudede aɖeke megale wo si fifia
o, nyɔnunyenye ƒe gbɔgbɔ nyui ma katã. Ɖeko wole…Woate ŋu…
Woado awu sigbe ŋutsu ene, akpa woƒe ɖa sigbe ŋutsu ene, ayɔ
siga sigbe ŋutsu ene, ano aha sigbe ŋutsu ene, aƒo fi de sigbe ŋutsu
ene, ada akɔ sigbe ŋutsu ene, awɔ dɔ sigbe ŋutsu ene, ale be, wozu
amemabula, kakoo. Oo, míatɔwo! Ema fia afisi mieva ɖo. Ele teƒe
pɛpɛpɛ.
50 Aƒenɔnyenye tɔgbe sue ma, miegale kpɔm nu sɔgbɔ azɔ o, ezu
amea ɖe si kpɔkpɔ sesẽ. Ɖe esia mele teƒe oa? Ẽ, ema nye nyateƒe.
Eyata mele na nyɔnu be wòatsi tre awɔ nu sigbe ŋutsu ene o, adzɔtsu
akakoo o, elabena ele bɔlɔe. Mawu wɔe nenema. Mate ŋu aɖo kpe
edzi kple Ŋɔŋlɔawo. Ẽ, amegã. Esia le teƒe. Eye…
51 Gake, eme kɔ ƒã be, míedzo le biabia la gbɔ, gake nyemedi be

madzo ɖa le biabia sia gbɔ akpa o. Ke, mikpɔea, nenemae Wòwɔ Eƒe
ame gbãtɔ la, enɔ Eya Ŋutɔ ƒe nɔnɔme nu.
52 Eye emegbe, Mawu, hafi ne ɣletivi ɖeka nava nɔ anyi la, enya
bena xexea ɖe anɔ anyi. Eye Wònya bena manye William Branham
anɔ gbeƒã ɖem Nyanyuie le nyagblɔti dzi eye wò hã nànye John Doe
anɔ anyi ɖe afima anɔ to ɖom Esia, hafi xexeame va dze egɔme.
Aleluya!
53 Azɔ, afimae ɣeaɖewoɣi amea ɖewo, le—le senyahelawo kple
Kalvintɔwo dome, tsakaa nuwo le keŋ. Mikpɔea? Wogblɔna be,
“Nukata woɖo amea ɖewo ɖi be woabu?” Mawu medi be amea ɖeke
natsrɔ̃ o. Medi be amea ɖeke natsrɔ̃ o, gake hã, esi wònye Mawu ta la,
Enya bena amea ɖewo li siwo mele Exɔ ge o. Mikpɔea? Mikpɔea, ele
be Nɛ be…Ele be wòanya nuwuwu le gɔmedzedzea me bene wòanye
Mawu. Ɖe Menyee oa?
54 Eyata Enya be nyɔnuwo le Ye si nɔ ge, eyata ɖeko Wòwɔ woƒe
gbɔgbɔ le afima ziɖeka. Biblia gblɔ be Ewɔe, le 1, Mose I 1:26 me,
“Ewɔe eyama, ŋutsua,” le ŋgɔdonukpɔkpɔ me, “atsu kple asi.” Amen.
Mikpɔea? Le ŋgɔdonukpɔkpɔ me, Ewɔ nyɔnu la kple ŋutsu la hafi
wòva mè wo tso anyigba ƒe ʋuʋudedi me.
55 Ke ale Mawu wɔ ame la, menye ɖe Ye Ŋutɔ ƒe nɔnɔme nu o. Eƒe
ŋutilã sia mele Mawu ƒe nɔnɔme nu o, ŋutilã sia le lãwo ƒe nɔnɔme
nu.
56 Mate ŋu aɖe nye kotua? Dzodzo to wɔwɔ le dzia afisia. Medo awu
vuvu, gake miate ŋu ade dzesii o. Srɔñye gblɔ nam be Jesse meva xɔ
nunyanyã o, eyata…Gake, mikpɔ, míele tanya aɖe dzi le afisia si xɔasi
wu awu vuvu le kplɔt̃a. Alo oa? Enye Agbe Mavɔ.
57 Azɔ, mide dzesi. Mawu nya le gɔmedzedzea me bena ŋutsuwo
kple nyɔnuwo le Ye si nɔ ge, eye Wònya bena Ɖela le afisia va ge
eye ele be Yeana Yesu nava, eye Woaklãe ɖe ati ŋu. Eye Yesu gblɔ na
nusrɔl̃awo, esime Wònɔ anyigba dzi afii, bena Ye “nya wo gɔ̃ hã hafi
woava ɖo xexeame gɔme anyi,” hafi xexeame nava dzɔ.
58 Eye Mawu gagblɔ, hã bena, alo Paulo ye nɔ nu ƒom, le
Galatiatɔwo me, gblɔ bena “Eɖo mí ɖi heyɔ mí le Eyama me hafi
wova wɔ xexeame.” Mibu eŋu kpɔ! Bena Mawu…Amesiame si di be
yease nusi Ŋɔŋlɔ la gblɔ kuɖe numa ŋu la, mikɔ miaƒe asiwo dzi. Eyi
kpakple biabia la tututu. Mike Galatiatɔwo, ta 1 tɔa kplim. Mikpɔ
afii. Nyemedi be magblɔ be le Galatiatɔwo me o, Efesotɔwo medi be
magblɔ. Miɖo to nusi Mawu di be yeagblɔ la nyuie, Efesotɔwo 1:

Paulo, Yesu Kristo ƒe apostolo to Mawu ƒe lɔlɔñu me, na
amekɔkɔe siwo le Efeso, kple na nuteƒewɔlawo le Yesu Kristo
me.

Amenuveve, kple ŋutifafa, si tso Mawu Fofo la, kple Aƒetɔ
Yesu Kristo gbɔ la woana mi.
Woakafu Mawu esi nye mía Aƒetɔ Yesu Kristo Fofo, si tsɔ

gbɔgbɔme yayrawo katã le dziƒo nutowo me yra ɖe mía dzi le
Kristo Yesu me:

59 Azɔ, eyae nye si, mide dzesii:
Abe alesi wòtia mí le eyama me hafi woɖo xexeame gɔme anyi

ene,…(whew!)
60 Ema nyo kakaka. Menye nenema oa? Menye ɖe wònyo kakaka o,
ɖe wònyo ŋutɔŋutɔ! Hafi woaɖo xexeame gɔme anyi la, Mawu nya
Orman Neville eye wònya bena ele Nyanyuia gblɔ ge. Ɖe esia mewɔ
nuku oa? “Etia…” Nukaŋutie, enye Hame la ƒe hamevi, eye Mawu
nya be Hame ma le Ye si nɔ ge. Eye wògblɔ be, Paulo le nu ƒom na
Efeso hamea, egblɔ be, “Etia mí le Eyama me.” Azɔ, mí katã míenye
Kristo ƒe Ŋutilã ƒe ŋutinuwo. Esia le teƒea? Eye Mawu, hafi woava
wɔ xexeame la, tia nye kpli wò le Eyama me hafi wova wɔ xexeame.
Whew! Míatɔwo! Esia mewɔ nuku ŋutɔ oa?
61 Azɔ, ame gbãtɔ, azɔ, Ewɔ ame gbãtɔ ɖe Eƒe nɔnɔme nu, eye
míegatrɔ yina ɖe nɔnɔme ma gbɔ ake, esia le teƒe, yina ɖe míaƒe
nɔnɔme gbãtɔ si wòwɔ la gbɔ.
62 Esi Mawu wɔm, William Branham la, menɔ anyi hafi woɖo
xexeame gɔme anyi, Ewɔ nye nyenye, nye gbɔgbɔ. Nye dzitsinya
melé naneke zi alesi menya nu o, gake le…menɔ afima. Oo, nye—
nyemexɔ se be miele elém o. Gake azɔ, hena minuti ɖeka, Yesu gblɔ
na nusrɔl̃awo bena Ye “nya wo hafi woɖo xexeame gɔme anyi,” eye
Paulo gblɔ le afisia bena “Enya mí le Eyama me hafi xexeame nava
dze egɔme.” Azɔ, nye akpa ɖe li, Orman Neville tɔ, kple mi ame
mamleawo katã si le afisia tɔ, si nɔ Kristo Yesu me hafi xexeame
nava dze egɔme. Ke esiae nye nye gɔmeɖeɖe kuɖe eŋu. Mesusu be
amewo egbe la Gbɔgbɔ sia le wo me, alo gbɔgbɔ la, si nye mawudɔla
siawo ƒe nyenye ƒe akpa ɖe, gbɔgbɔ siwo do go tso Mawu me, esiwo
medze anyi le gɔmedzedzea me o eye wonɔ te sesĩe ɖe abosam ƒe
alakpadada nu le Dziƒo.
63 Eye anyigba ƒe akpa eve ɖe etɔ̃ dzi le nuvɔ̃ me, ke awu ema hã,
esie nye be wotutu mawudɔlawo ƒe akpa eve ɖe etɔ̃ dzi ƒu gbe. Ke
gbɔgbɔvɔ̃ mawo va amewo me heva nɔ ŋutilãwo me. Mikpɔ nusi
medi be magblɔa? Gbɔgbɔvɔ siwo kpɔ la…wonɔ anyi kpɔ eye wova
amewo me hena dzɔdzɔme wo. Yesu nyã wo adre le Maria Magdalatɔ
me. Dada, ɖokuidodoɖedzi (ame gãwo, mikpɔa), makɔmakɔnyenye,
ɖiƒoƒo, vlonyenye, nuʋaʋã, dzrewɔwɔ. Nusiawo katã, mikpɔea.

64 Woawoe nye gbɔgbɔ siwo wowɔ xoxo le afima ke esime Mawu de
asi ame wɔwɔ ɖe Eya Ŋutɔ ƒe nɔnɔme nu. Ewɔ gbɔgbɔme nugbagbe
mawo, gbɔgbɔ mawo.
65 Eye emegbe Etsɔ ame de anyigba ƒe ʋuʋudedi me, esie nye ame
gbãtɔ, Adam. Eye ame ma la wowɔe ɖe amesia ƒe nɔnɔme nu, ame si
le afii la, wowɔe ɖe lã ƒe nɔnɔme nu. Amegbetɔ ƒe ŋutilã sia la wowɔe
ɖe lãwo ƒe nɔnɔme nu.
66 Asi le mía si abe kese tɔ ene, eye—eye afɔ le mía si abe sisiblisi
tɔ ene. Mitsɔ sisiblisi vi aɖe, miatre fu le eŋu, miako agbadze le eŋu
eye miatsɔe da ɖe nyɔnuvi suea ɖe gbɔ ne miakpɔ vovototo si le wo
me ɖa. Huh! Nɔviŋutsu, ele na wò bena nàlé ŋku ɖe ŋu nyuie vavã.
Dziɖomevɔ la katã, adɔmenuwo, le ɖeka kloe, alesi wowɔe kple eƒe
nɔnɔme, kple nu ɖesiaɖe sɔ pɛpɛpɛ. Wowɔ Eƒe nɔnɔme ɖe lã ƒe agbe
nu elabena wowɔe wònye nane si le abe lã ene, elabena dɔdeasi si le
esie nye ma be wòakplɔ lã.
67 Ke ne mieɖe Gbɔgbɔ Kɔkɔe ɖa le ame me la, eya aɖi gbɔ wu lã,
etɔ avloe wu lã tɔ. Ema nye nya sesẽ be woagblɔ. Ke ne mitsɔ amea ɖe
si ƒe susuwo mekpɔ liɖɔɖɔ o, esi me Gbɔgbɔ Kɔkɔe mele be wòakplɔ
eƒe susuwo, kple—kple nuwo nenema o la, axɔ vidzĩ le vinɔ ƒe abɔwo
me ƒu gbe be wòadii sesẽe ɖe lã ƒe dzodzro ta. Ele teƒe tututu.
68 Eye nyɔnua ɖe si menyo na naneke o. Mitsɔ hanɔ xoxoa ɖe
kple avunɔ xoxoa ɖe, míetsɔ ŋkɔ ɖesiaɖe ƒomevi nɛ be…Gake eƒe
agbenyuinɔnɔ li na eƒe avuviwo, eye hanɔ na eƒe haviwo, gake nyɔnu
vlo si menyo na naneke o la ele ko sigbe…ɖiƒoƒo sɔŋ ɣeawokatãɣi.
Ele teƒe. Eyata miɖo ŋku dzi, bena mienye…Kristo manɔme la, miaƒe
agbenyuinɔnɔ nye…ate ŋu age wu avunɔ tɔ. Ele teƒe.
69 Avu mehiã be wòado awu atsyɔ̃ nu ye ɖokui o, lã bubua ɖeke hã
o. Amee ge, menye lã ƒe agbe o. Gake, lã la ƒe agbe le gɔme na ame
tɔ (amegbetɔ ƒe agbe), wotsɔe de ete elabena ame wòle be wòanye
ekplɔla kple eƒe tatɔ gã la. Eye gbeme lã ɖesiaɖe vɔã na ame.
70 Amea ɖe bia nyam kpɔ, ɣeaɖeɣi, kuɖe adedada ŋu be, “Ɖe èvɔã
nɛa?” Nukaŋutie, lã ɖesiaɖe si wowɔ kpɔ ko la vɔã na ame, elabena
nenema wòdze be wòanɔ tso gɔmedzedzea me le afima ke. Mikpɔea?
Nenemae kakaɖedzitɔe. Ne èsi du la asi du akplɔ wò ɖo, ele teƒe,
gake, avu alo nu ɖesiaɖe si miedi la. Esɔ gbe.
71 Ke azɔ la, mide dzesii azɔ, ame ma esime wòge va afisia la…
Azɔ mikpɔ, afii ɖa…Miagblɔ be, “Azɔ, nukae kuɖe esia ŋuti azɔ,
Nɔviŋutsu Branham?”
72 Azɔ, le afii la miakpɔ Mawu pɛpɛpɛ, eye le Ɖekanyenye kple
Trinita dome la miakpɔ nu la ɖe teƒe pɛpɛpɛ azɔ. Azɔ mikpɔ! Esime
Mawu ɖiɖi va heklo nu le Eɖokui dzi, heklo nu le Eɖokui dzi va gɔme

ʋuu Wòɖiɖi va ame sia gbɔ la. Azɔ, ame mewɔ nuvɔ̃ le eƒe gbɔgbɔ me
o, ke boŋ le eƒe ŋutilã me, dzodzro, fieŋufieŋui. Emegbe esi wòwɔ
nuvɔ̃ la, emã eɖokui ɖa tso eƒe Wɔla gbɔ. Eye emegbe Mawu, Logos
la, eƒe Wɔla la ŋutɔ, ɖi va eye wowɔe ɖe ame ƒe nɔnɔme nu. Wowɔ
Ame ɖe Mawu ƒe nɔnɔme nu, eye emegbe wowɔe ɖe lã ƒe nɔnɔme nu,
eye wòge. Ke Mawu ɖi va le ame ƒe nɔnɔme nu, le Ame Kristo Yesu
me, be wòakpe vevesese ƒe fu. Mawu mate ŋu ase veve le Gbɔgbɔ
me o. Aleke Wòate ŋu ase ŋutilãme vevesese le Gbɔgbɔ me? Mate
ŋu awɔe o. Eyata Mawu klo nu le Eɖokui dzi eye wowɔe ɖe ame ƒe
nɔnɔme nu, be wòate ŋu aɖe ame si bu la. Mikpɔea?
73 Eye ale Mawu kpe fu le ŋutilã me. Timoteo Gbãtɔ 3:16, “Ɖikeke
mele eŋu o,” emae nye nyahehe, “gã enye mawusosroɖa ƒe nyaɣaɣla
la. Elabena Mawu ɖe Eɖokui fia le ŋutilã me, mawudɔlawo kpɔe,
woɖe gbeƒãe, na Trɔ-̃…eye woxɔ edzi se, eye woxɔe yi ɖe Fofo la
ƒe nuɖusi me.” Esia le teƒea? Mawu Ŋutɔŋutɔ ɖi va henɔ agbe le
amegbetɔ ƒe ŋutilã me hekpe tetekpɔ ƒe fu. “Mawu nɔ Kristo me, lé
avu le xexeame kple Eɖokui dome.” Mikpɔ nusie nye lɔlɔã? Mawu ƒe
Lɔlɔ!̃
74 Azɔ, azɔ, mesusu be ema aɖe numa gɔme, ŋutsu kple nyɔnu. Azɔ,
nyɔnu enye…Mina mana esia nage ɖe eme nyuie azɔ, ale be miate
ŋu ase eme, mikpɔea. Nyɔnu la ele be wòabɔbɔ eɖokui na ye ŋutɔ
srɔã. Eye Biblia gblɔ bena “Ŋutsu la aɖu srɔãnyɔnu dzi.” Gake aleke
gbegbe wotrɔ numa! Nyɔnu la le ŋutsu dzi ɖum, “Azɔ, wò nɔ aƒe me,
John! Mèle yiyi ge o!” Ke etɔ ɖe afima, “Ẽ, nɔvinye vevi.” Mikpɔea?
75 Gake na magblɔ nyaa ɖe na wò, aƒetɔ. Èle nya ŋu ɖo ge na srɔw̃ò,
gake srɔw̃ò mele nya ŋu ɖo ge ɖe ŋuwò gbeɖe o. Wòe nye ta na nyɔnu,
eye Mawu enye ta na ŋutsu. Eyaŋuti Wògblɔ bena, “Ŋutsu la nakpa
eƒe ɖa le Kristo ta. Eye nyɔnu la naɖe asi le eƒe ɖa ŋu, elabena ne
ekpa eƒe ɖa la mede bubu srɔã ŋu o.” Mikpɔea? Mikpɔ nusi gblɔm
mele to nusi Ŋɔŋlɔa gblɔ dzia?
76 Mexɔ ɖe si nu sẽ kuɖe ema ŋu, nyitsɔ va yi le Shreveport. Wonɔ
nu ƒom kuɖe nyɔnuwo, kple alesi ɖa legbe nanɔ nyɔnuwo si ŋu. Eye
megblɔ be, “Nyɔnu si kpa eƒe ɖa la, dzena le srɔã si dzena si Biblia
nae be wòaɖe asi le eŋu.” Esia le teƒe. Nenemae Biblia gblɔ. Esia sɔ
gbe tututu. Oo, míatɔwo! Gbɔgbɔ Kɔkɔe nyɔnu siwo nɔ anyi ɖe afima,
abe alesi wofia wo ene, evɔ. Mikpɔea? Ɖeko woɖe asi le ema ŋu alɔ
gblɔdɔtɔe.
77 Egblɔ be, “Azɔ, ne woakpae la, ne nane meyi dzi nyuie o eye
wòle be woakpa woƒe ɖa la,” egblɔ be, “mina wòatsɔ taluhɛ alue ɖa
keŋkeŋ,” eye wòakpa eƒe ɖa wòazrɔ̃ vavã, vaseɖe esime eƒe takɔgbe
nadze. Esia le eteƒe. Nenemae Ŋɔŋlɔa gblɔ. Egblɔ be, “Ne ekpa eƒe ɖa
la, edo ŋukpe esrɔã. Ke nyɔnu si nye ŋukpe la edze se be woaɖe asi

le eŋu eye wòagbee.” Gake, ŋutsua magate ŋu aɖe srɔ,̃ azɔ o. Gake
eya—gake ate ŋu aɖe asi le eŋu le srɔg̃begbe me. Ele teƒe. Emae nye
Ŋɔŋlɔa. Oo nɔviŋutsu, nusi hiã mí lae nye biabia ƒe zã aɖewo! Esia le
teƒe. Ema nye Korintotɔwo Gbãtɔ, ta 14 lia, ne miedi be miaxlẽ esia.
Esɔ gbe. Azɔ, ema—ema…Azɔ, nyɔnu sia…
78 Mawu—Mawu wɔ ame, atsu kple asi. Mikpɔ nusi Wòwɔa? Ewɔ
ame. Ewɔe…Azɔ, emae nye biabia gbãtɔ la, mikpɔea, “Ewɔ wo,” kple
bubuawo, Mose I 1:26. Mose I 2:7, “Emè wo tso anyigba ƒe ʋuʋudedi
me eye wògbɔ ɖe eƒe ŋɔt̃iwo me.”

Vovototo kae le eme, alo—alo katsatsa kae le eya kple Ŋɔŋlɔ
si do ŋgɔ la me? Katsatsa kae le ame gbãtɔ kple ame evelia
dome?

79 Ame gbãtɔ enye ame evelia si woɖe ɖe go le nyanyananu atɔãwo
me. Mikpɔea? Fifi laa la miate ŋu—miate ŋu alé Mawu kple miaƒe
asi nenema o, miate ŋu akpɔ Mawu kple miaƒe ŋkuwo o. Mena esia
mi be miawɔ nenema o. Mienye…
80 Ɖe miese amekɔkɔe tsitsi aɖe le kukum kpɔa, ne wogblɔ be,
“Danye ema, anɔ ƒe geɖewo nyemegakpɔe kpɔ o”? Ɖe miese numa
kpɔ ne amewo…? Mikpɔea, nuka wònye, ŋku sia le bubum ɖa eye
gbɔgbɔme ŋkuwo le xɔxɔm ɖe eteƒe. Mikpɔea? Eye ɣeaɖewoɣi ne mí,
ne Mawu wɔe nenema la, míekpɔa ŋutegawo esime dzɔdzɔme ŋkuwo
abu ɖa. Enumake le mía ŋgɔ la, míekpɔa nu tẽ, eye ŋutega aɖe esi le
dzedzem le mía ŋku me hele Mawu ƒe gbɔgbɔme nuwo fiam. Mikpɔ
nusi medi be magblɔa?
81 Eyata azɔ, mikpɔ, “Ne anyigbadzi gbadɔ sia le afisia…” Azɔ, mia
dometɔ nyɔnu kple ŋutsu aɖewo le afisia siwo le tsitsim. Mikpɔ, “Ne
esia si nye anyigbadzi…” Nye susu yi papa tsitsi aɖe dzi le afima, ƒe
blaasieke vɔ eve. “Ne anyigbadzi gbadɔ sia gbã la, gbɔgbɔme me aɖe
li, gbɔgbɔme ŋutilã aɖe si le mía lalam esi mate ŋu agblẽ o.” Makpɔ
mi le afima. Mazɔ va mia gbɔ…
82 Nyemate ŋu aka asi Nɔviŋutsu Neville ŋu le—le afima o,
elabena Yohanes kpɔ wo eye wonye luʋɔwo siwo le vɔsamlekpui te,
wole ɣli dom be, “Vaseɖe ɣekaɣie, Aƒetɔ, vaseɖe ɣekaɣie?” Minya
nukaŋutiea, míeto Nyaɖeɖefia me va yi. Eye alesi le afima la wodi
be yewoatrɔ va eye woado ŋutilã kuku sia na yewo. Wonɔ ɣli dom
be, “Vaseɖe ɣekaɣie, Aƒetɔ?”
83 Azɔ, wodze si wo nɔewo, gake womate ŋu aƒo nu ana asi o, alo,
mesusui be woate ŋu aƒo nu, gake womate ŋu ana asi wo nɔewo kple
bubuawo o. Nɔnɔmetata lae si be woaɖo kpe edzi. Esime Endor ƒe
adzetɔ yɔ Samuel ƒe gbɔgbɔ, eye Saul kpɔe la ede dzesii be Samuel
wònye. Ke Samuel de dzesi Saul hegblɔ be, “Nukaŋuti èyɔm vɛ tso nye

dzudzɔ me, esi ènya be èzu Mawu ƒe futɔ eye Mawu dzo le gbɔwò?”
Esia le teƒea? Ke Samuel tsi tre ɖe afima le eƒe nyagblɔɖi wuʋlaya
me, eye wòkpɔe. Ele awu aɖe me.
84 Dzotɔ la kpɔe hemu dze anyigba, gblɔ be, “Mele mawuwo kpɔm
wodo gbɔna tso anyigba me.”

Egblɔ bena, “Nukaŋuti èɖe fu nam?”
Ke egblɔ be, “Enyo, medi be manya alesi aʋa la le edzi yimee.”

85 Ebe, “Etsɔ si gbɔna la aku le aʋagbedzi,” eye eviawo hã, “ke
etsɔ zãme wɔalewoɣi la ànɔ anyi kplim.” Mikpɔea? Azɔ, enya nusi
nɔ dzɔdzɔm, eye ele pɛpɛpɛ abe alesi wònɔ esime wònɔ anyigba dzi
afii ene, na dzotɔ ma si tsi tre ɖe afima, henɔ ekpɔm, eya kple Saul.
86 Azɔ, mide dzesii. Zi geɖe la…Nukae kuɖe Papa alo Dada ŋu esime
wonɔ kukum hekpɔ woƒe lɔlɔt̃ɔwo wotsi tre ɖe afima? Wokpɔ wo de
dzesi. Gake ele gbɔgbɔme ŋutilã me.
87 Ke azɔ afii enye akpa si dzeani le eŋu. Le Yesu ƒe tɔtrɔva le
tsitretsitsi me la, maganye ŋutilã mae o. Ŋutilã ma azɔ la, gbɔgbɔme
me ma si Mawu wɔ le gɔmedzedzea me la, eyae latrɔ va anyigba dzi
be wòava xɔ ŋutilã bubu, si womedzi tso nyɔnu me o, ke boŋ esi
Mawu wɔ (Aleluya!), ale be magatsi akpɔ gbeɖe alo alé ayi o, ɖa ɣi
maganɔ ta nɛ kpɔ gbeɖe o, ke boŋ ade blibo, tegbetegbe! Aleluya! Oo
nɔviŋutsu, ema awɔm be mado ɣli le zã xɔdzo aɖe me! Esia le teƒe!
Oo, “ŋutilã ƒe awuʋlaya sia age, eye wòafɔ axɔ fetu mavɔmavɔ!” Nuka
pɛ míagaxa na le xexeame?
88 Ɖoɖo la katã ɖo ɖe afima keŋ, alesi Mawu wɔm le gɔmedzedzea
me. Meva anyigba dzi afii, va xɔ nye teƒe abe Nyanyuia gbeƒãɖela ene,
alo wò abe ŋutsu alo nyɔnu ene le ɖeɖekpɔkpɔ me, míele agbe la nɔm
to Mawu ƒe amenuveve me. Aleluya! Eye gbɔgbɔ ma ke adzo le afisia
esi nɔ anyi gbaɖegbe le gɔmedzedzea me. Magbugbɔ yi esi nunya
ƒe dzitsinya anɔ asinye be menɔ afisia, (Aleluya!) eye ale malala le
vɔsamlekpui la te, anye yayratɔ tegbee, le dzudzɔ me. Eye ale ne
metrɔ gbɔ la, matsɔ nye ŋutilã le eƒe nyuitɔ kekeake me, hafi ku va
ƒoe.
89 Ku ƒo wò esime èxɔ ƒe blaeve vɔ eve alo ƒe blaeve vɔ etɔ,̃ ède asi
gege me. Mèganye ŋutsu si nènye tsã o eye mèganye nyɔnu si nènye
tsã o, le esi èxɔ ƒe blaeve vɔ atɔ̃ megbe la, nane ge ɖe eme. Ayilélewo
de asi wò ŋkuzɔ gɔme ɖoɖo. Màgate ŋu alé tsi abe alesi èwɔnɛ tsã o.
Ƒe blaetɔ,̃ nàte ŋu akpɔe dzesii keŋ le afisiafi. Lala vaseɖe esi nàxɔ ƒe
blaene, sigbe nye ene, ekema adze na wò keŋ. Gake, Oo nɔviŋutsu!
Lala vaseɖe esi maxɔ ƒe blaenyi, ƒe blaasieke, eye malé kpo ma ɖe asi
atsi tre ɖe afima. Nuka wònye? Ɖeko Mawu tsɔm de duɖikeke me be
masi du. Gake le ŋkeke dzeania ɖe dzi la…Ema nye ku si ge ɖe eme.

90 Tsã la nye abɔtawo dzɔ kaŋ, nye ɖawo le yibɔ (eye wòyɔ kpɔyɔ ɖe
nye ta dzi), ayilélea ɖeke menɔ nye ŋkuzɔ gɔme o. ke mikpɔm ɖa azɔ,
melé ayi keŋ, nye abɔtawo ge, mede ami, eye ayilélewo ɖo nye ŋkuzɔ
gɔme, nye takpa. Nukaŋutie, mikpɔ nusi ku le wɔwɔm kplim ɖa le ƒe
blaeve mamle siwo va yi me. Kue le ema wɔm. Milala vaseɖe esi maxɔ
ƒe blaenyi, ne Mawu ɖe mɔ mele agbe la, ke miakpɔ nɔnɔme si anɔ
asinye ɖa, matsi tre ɖe kpo xoxoa ɖe dzi aleke, anɔ ƒoƒom nenema le
afiaɖe. Gake, aleluya, le ŋkeke dzeani aɖe dzi la, ku abia eƒe fe la katã.
Ekema ne metsi tre le tsitretsitsi me la manye nusi menye tsã, nusi
Mawu wɔm menye le anyigba dzi afii le nye nyonyo nyuitɔ kekeake
me, le ŋutilãa ɖe me si Aƒn. Branham kple Am. Branham mewɔ o, ke
boŋ Mawu Ŋutɔe wɔe; avo tso dodokpɔwo, avo tso nuvɔ̃ me, avo tso
nu bubu ɖesiaɖe me, nyemagalé dɔ akpɔ gbeɖe o, taɖuame o. Oo,
míatɔwo!
91 Ekema malé srɔñye sue la ƒe asiwo eye mazɔ ato Mawu ƒe
Paradiso la me nenema, yeyee. Wò hã nàwɔ nenema ke. Menye nyɔnu
ta-ƒowɔ si kplɔm nèle zã sia me, hele eyɔm be yesrɔ̃ o, ke boŋ anyakpɔ
ko abe gbesigbe èɖee le vɔsamlekpui ŋgɔ ene. Aleluya! Whew! Ema
sɔgbɔ be wòana ame nado ɣli. Menye nenema oa? Mikpɔea?
92 Esɔ gbe, emae nye katsatsa la. Mawu ɖoe kplikpã. Ne Mawu wɔ
Eƒe susu be yeawɔ nane la, ele be wòanɔ nenema. Satana gblẽ nɔnɔme
sia to gbɔdɔdɔ ƒe dzodzro dzi, be woadzi viwo, to nyɔnu dzi. Egblẽ
esia. Eyata heyi nàwɔe, ema katã sɔ gbe. Anyigbadzi nɔƒe sia li be
wòatsɔ esiawo, elabena nu ɖeka si miewɔna le agbe sia me la enye
be miatsɔ dzedzeme kple nɔnɔme, na nusi mienye. Ne wò ta biã fifia
la, wò ta ava biã ɣemaɣi. Nenye ɖa-yibɔtɔ nènye fifia la, nàva nye
ɖa-yibɔtɔ ɣemaɣi. Mikpɔea, nusi nènye le wò nɔnɔme nyuitɔ kekeake
me. Ke nenye be nè…Satana gblẽ foto la gɔ̃ hã, mète ŋu ɖo…Nusi
Mawu ɖo tame be ènye, be nànye la gbɔ o. Oo, ale gbegbe wòdzeanie!
Emae nye wò ame la.
93 Azɔ Mose I 2. Egblɔ be, ele be maɖe abla, maɖo wo gbɔ. (Èkpɔ
nanea? Èkpɔea? Èkpɔ ɖea? Èkpɔ esiwo ŋu woaɖoa?) Esɔ gbe, Mose I
2:18-21:
2. Mawu wɔ Xawa tso Adam ƒe agbaƒuti me, Mose I 2:18-21.

Ɖe Mawu wɔ ŋutsu kple nyɔnuwo, emegbe wòwɔ Adam kple
Xawa—Xawa?

3. Eye ɖe Kain yi ŋutsu kple nyɔnu ƒe nuwɔwɔ gbɔ ko heɖe srɔã?
94 Azɔ, mía…Nyeme…Ɖewomahĩ ame la le afisia amesi ŋlɔ esia.
Azɔ, esime Mawu…Le biabia gbãtɔ me le afisia:

Ɖe Mawu wɔ ŋutsu kple nyɔnuwo, le Mose I 2:18-21 mea?

95 O. Me—me…abe—abe alesi miakpɔe le afisia ene la, 2:18-21 azɔ,
mide dzesi:

Eye YEHOWA Mawu gblɔ bena, Menyo bena…ame la natsi
akogo o; Mawɔ kpeɖeŋutɔ si asɔ ɖe eŋu la nɛ.
Tete YEHOWA tsɔ anyi mè…gbeme lãwo katã kple dziƒo

xedzodzoewo katã…hetsɔ yi dzi tsɔ yi dzi.
96 Azɔ, Mawu wɔ Xawa tso Adam ƒe agbaƒuti me. Agbaƒuti ɖeka le
nyɔnu si tsɔwu egbe le lãmenuwo kple wɔwɔ me tsɔwu ŋutsu, elabena
woɖe agbaƒuti ɖeka le Adam ƒe lãme. Wowɔ Adam xoxoxo eye wònɔ
agbe, eye wòtsi akogo, eye emegbe Mawu gblɔ be, “Menyo be ame
natsi akogo o.”
97 Ke eyata nunɔla siawo kple bubuawo siwo wogbe dzena na be
woaɖe srɔ̃ la. Azɔ, ema, Roma hame la ate ŋu awɔ nusianu si…
Woawoe nye ma, woawoe aɖo nya ma ŋu—nya ma ŋu, menye nyee
o.
98 Enyo, Nyitsɔ laa la, amea—aɖe biam, bena, “Aleke nèsusu?” Fada
aɖe, gblɔ be, “Nuka nèsusu kuɖe ɖekakpui fada ma si le dua me afii
ŋu bena eɖe nyɔnu ma, ɖetugbui ma, Jeffersonville nyɔnuvi aɖe le
afisia, eye wòyi ɖaɖee?” Le Irish hamea me, miɖo ŋku dzia. Meŋlɔ
be eƒe ŋkɔ.
99 Megblɔ be, “Dzena le ye hã si be wòaɖe srɔ̃ ko abe nye ene.
Nenema tututu mesusu kuɖe eŋu.” Megblɔ be, “Nu ɖeka si melé
ɖe…mesusu be mewɔ nyuie o la, ele be wòayi ɖe eƒe hame la gbɔ
eye wòagbe dɔa eye emegbe wòayi eye wòaɖe ɖetugbui la, tsɔwu be
wòasi dzo nenema.”
100 Azɔ, miɖo ŋku dzi esime wòva me anɔ kwasiɖa ʋeea ɖewo va yi
le afii le Jeff., Irishtɔ Katoliko fada si nɔ afisia. Enye ɖekakpuia ɖe,
eye wòdi be…nyɔnuvia ɖe si nye eƒe lɔlɔt̃ɔ le afisia. Eye esime wò…
Wowɔ lɔlɔñu nudzɔdzɔ gãa ɖe nɛ, hele fadanɔƒe ɖɔli ge kplii, woɖoe
ɖe Indianapolis afiaɖe. Ke ɖeko wòtsɔ lɔlɔñu nunana la, ɖetugbui la
kple wo katã, hesi dzo yi ɖaɖee, eye womegase eŋkɔ tso ema dzi o.
Enyo, etɔ dzɔ be wòaɖe srɔ,̃ gake etɔ medzɔ be wòawɔ nenema o.
Mele be wòawɔ nenema o. Ɖe wòle be wòayi ɖe—ɖe hame la gbɔ
eye wòagblɔ be, “Afii, mele fada dɔ sia gbem. Mele srɔ̃ ɖe ge, ekema
nya ma aɖɔe ɖo.”
101 Ke, azɔ, be Mawu wɔ Xawa, kple—kple Adam kple Xawa le
ɣemaɣi mea, nu ɖeka pɛ si Wòwɔ nye gbɔgbɔmetɔ Adam ƒe gbɔgbɔ
kple Xawa ƒe gbɔgbɔ, ŋutsu kple nyɔnu. Emegbe, esime Wòwɔ…
tsɔ Adam ɖo afisia la, menyo bena…Mikpɔea, esia nye Mawu ƒe
nɔnɔmetata si le ɖeɖem ɖe go ɣeawokatãɣi. Nu ɖesiaɖe sigbe esia
ene, ɖeko wònye—ɖeko wògatrɔ yi egbɔ tẽ, ɖeko wòle ɖeɖem ɖe go

tẽ, hegbɔna va to Milenium me heyi ɖe gama le Mavɔmavɔ me tẽ.
Ɖeko Mawu le nu klom le nɔnɔmetata la dzi, Mawu le nu klom le
Eɖokui ŋu.
102 Afii la, Mawu ɖe Eɖokui fia le Kristo Yesu me, be wòaɖe nusi
Wònye la afia. Nukae nye Yesu? Ŋutsu kpe hiã, si fukpekpe mã, si
lɔã ame. Na gbolo la, “Afika amesiwo le fɔ bum wò la le?”

“Ɖeke meli o, Aƒetɔ.”
“Nye hã nyemebu fɔ wò o. Heyi, eye mègawɔ nuvɔ̃ azɔ o.”

103 Ɖeɖi te eŋu eye nu te eŋu le esi wòzɔ agbadroƒe blaetɔ̃ gbemagbe,
le gbedzi ke ʋudu kple nuwo me ŋuti; nyɔnua ɖe tso Nain gbɔna; evia
ŋutsuvi, ku, mlɔ anyi ɖe afima. Etɔ te ameɖiƒe zɔlizɔzɔ la, hede Eƒe
asi eŋu, gblɔ bena, “Tsi tre.” Eye ŋutsuvi si ku la gafɔ ake. Ema—ema
nye mía Aƒetɔ Yesu. (Akpe na wò, Teddy, vinye.) Ke le afima la, enye
mía Aƒetɔ Yesu. Ɖeɖi metea eŋu akpa gbeɖe o, nu metia kɔ nɛ akpa
be wòawɔ dɔ nyuia ɖe o. Esɔ gbe.

Azɔ nu bubu enye si:
Ɖe Kain yi ɖe—yi ɖe ŋutsu kple nyɔnu ƒe nuwɔwɔ gbãtɔ la
gbɔ heɖe srɔã?

104 Azɔ, emae nye biabia ɖaɖɛa ɖe ŋutɔ, azɔ miɖo to nyuie vavã.
Azɔ, oo, me…miakpɔ amewo woaŋlɔ ɖe pepa dzi be, “Afika Kain kpɔ
srɔã le?” Oo, megblɔnɛ kokoko.
105 Eye nyemesusu kpɔ bena dzota bibi aɖe li vaseɖe anɔ sigbe ƒe
blaene ene le nye dzimetɔtrɔ megbe. Ele be makpɔe le Ŋɔŋlɔa me. Ne
nyemenya o la, nyemagblɔ naneke kuɖe eŋu o. Mikpɔea?
106 Ke, azɔ, “Afika Kain kpɔ srɔã le?” Azɔ eyae nye—nye gɔmesese
si le biabia sia si azɔ. “Ke ɖe Kain yi ɖadi srɔã le ŋutsu kple nyɔnu
wɔwɔ me, heɖea?” Mikpɔea? Azɔ, azɔ, gbãtɔwo dometɔ ɖeka…
107 Aƒn. DeArk sia, mi katã mise nya tso eƒe dɔyɔyɔ ŋu nyitsɔ zãme,
alesi Mawu yrae kple nusianu. Enɔ anyimlɔƒe, nɔ kukum, wova ɖo
ŋdi ga eve me lɔƒo.
108 Ke ekema, azɔ, nenem mewɔ va…Viaŋutsuvi, George, ŋutsuvi
la nye amevedomenɔla, Ed, hã. Wonɔ fiase aɖe me, eye meɖo to
nyahehe le afima, afika ame gbãtɔ…afika Kain kpɔ srɔã le. Enyo,
amesi xɔ nya la la edze sigbe eya sie nyanuɖeɖe nyuitɔ wu le, egblɔ
be, “Magblɔ na mi afisi Kain kpɔ srɔã le,” egblɔ be, “Kain yi ɖe
afima heɖe kesenɔ dzɔtsu gã aɖe.” Eye wògblɔ be, “Kesenɔ ma mee
ameyibɔwo dzɔ tso.” Egblɔ be, “Ne miele ŋku ɖe ameyibɔ ƒe ta ŋu la
etsutsyɔ ɖeƒomevie, sigbe—sigbe alesi kese ƒe ta, le ene.”
109 Enyo, metsi tre ɖe afima, mexɔ le Nyanyuie me sigbe ɣleti eve ko
ene. Megblɔ be, “Nyemedi be matsi tre ɖe mia ŋu o, elabena menye

nusrɔṽi menye o, ɖeko mekpɔ ɖeɖe esi. Gake,” megblɔ be “ne ele
nenema la, ameyibɔwo ƒe ƒomea avɔ maganɔ anyi o esime tsiɖɔɖɔ ƒe
tsɔtsrɔ̃ va, esime wotsrɔ̃ xexe la kple tsi, elabena Noa kple eƒe ƒome
la koe nye amesiwo nɔ aɖakaʋu la me. Woawo koe nye amesiwo
nɔ aɖakaʋu la me. Anye ne ameyibɔwo naganɔ anyi o,” megblɔ be,
“nenye be nenema wòle.” Megblɔ be, “Gbeɖe, amegã! Ameyibɔwo ƒe
ƒome la medzɔ tso afima kura o. Gbeɖe, amegã. Ameyibɔ ƒome la dzɔ
tso ati ɖeka si me míedzɔ tso la me, eye amegbetɔ ɖesiaɖe, nenema
ke.” Vovototo mele me o. Nenema tututue. Ɖeko mí katã míenye…
Ame ɖeka ate ŋu anye ŋtiɖiɖi, ame bubu hẽ, ame bubu yibɔ, eye ame
bubu ɣie, eye ame bubu liti, eye ame bubu dzĩ, eye nenema ko, gake
mi katã miedzɔ tso ati ɖeka ma me. Ema nye ŋutilã kpa dzi le gota
afisia ko. Ele teƒe. Mienye amegbetɔwo nenema ke ko, si Mawu wɔ
ɖe afisia.
110 Ke azɔ, mide dzesii, le afisia eteƒe medidi o la, menɔ tsitre ɖe
afisia kple dɔkita aɖewo le Louisville, menɔ nu ƒom tso Afrika ŋu alesi
amedahe mawo, vevitɔ, amelãɖulawo, alesie wokpɔ nyɔnua ɖe, si tsɔ
vidzĩ aɖe, hefɔ vidzĩ aɖe, eye—eye woƒoe nenema heblae ɖe avekɔe
aɖe ŋu heɖe asi le eŋu ŋkekea ɖewo be wòavo, minyae, vaseɖe
esi gbegblẽ naɖo eme hafi woaɖui, minyae. Nu ɖesiaɖe nenema la,
wogblẽnɛ ɖi ɣeyiɣia ɖe sinu wòavo, be wòabɔbɔ.
111 Migabu tso amelãɖulawo ŋu be wotɔ gaglo o. Le England la
wowɔna nenema ke, wowuna axaladzẽ atsɔ wo ku ati me, ale be ne
fuwo nyahlẽ le wo ŋu ko la woaɖu wo. Ema nye Anglo-Saxonwo ƒe
dzɔƒe, le England. Ele teƒe. Ke migabu be…Mele be miayi England
hafi o, minya yi ɖe dziehe dukɔwo me le afisia ko, miakpɔ numa ke.
Kakaɖedzitɔe. Amesiame si ate ŋu aɖu abɔbɔ alo—alo dzakpata la,
ate ŋu aɖu nu bubu ɖesiaɖe. Eyata…Ẽ ɖe.
112 Azɔ mide dzesii, mina—mina magblɔ na mi. Gake, esiae nye nusi
dzɔ. Ameyibɔ…a—ameyibɔ ƒome la meɖo naneke awɔ le esia me o.
Kain…
113 Azɔ, medi be mialé ŋku ɖe ŋu. Wogblɔ bena “Eyi ɖe Nod nyigba
dzi.” Azɔ, Kain nɔ Eden me. Eye Eden, Eden bɔ la, le Eden ƒe ɣedzeƒe.
Ele teƒea? Eden bɔ la le Eden ƒe ɣedzeƒe, Eden ƒe ɣedzeƒe gome. Eye
woda Kerubiwo ɖi, eye Agbe Ti la le abɔ la ƒe ɣedzeƒe gbo nu, eye
afimae mesusu be Kain kple Abel wɔ woƒe vɔsa la le. Eye afimae
Kerubi siwo lé yi si klẽna abe dzo ƒe aɖe ene le hexe mɔ na wo be
woagage ɖe me azɔ o, ɣedzeƒe gbo nu!
114 Ɖe miede dzesia, Yesu ava tso ɣedzeƒe. Kekeli dzena tso ɣedzeƒe.
Nu ɖesiaɖe vana tso…Ŋkumekɔkɔ dze egɔme le ɣedzeƒe hezɔ mɔ yi
ɣetoɖoƒe, vaseɖe esime wòakpe ɖo agava ɖo gɔmedzedze ake. Míawo
míele anyigba Memãma ƒe Ɣetoɖoƒe. Emae nye Ɣedzeƒe, Ɣedzeƒe

enye ŋkumekɔkɔ xoxoetɔ si li. Kina enye ŋkumekɔkɔ xoxoetɔ si,
blemanuŋlɔlawo nya, le xexeame egbe. Ɣedzeƒe!
115 Oo, aleke míate ŋu anɔ biabia siawo dzi hena gaƒoƒoa ɖewo, le
ɖeka ko dzi, gake esia mesɔ gbe o bubuwo li. Gake mide dzesi be, le
afii la…Ame nenie di be yewoanya nusi dzi míexɔ se kuɖe Kain ŋu,
afika kple amesi nye Kain ƒe srɔ?̃ Mina makpɔ. Esɔ gbe. Magblɔ nusi
Kain wɔ la na mi, eye eya koe nye ŋuɖoɖo si si gɔmesese le miate ŋu
akpɔ: Kain ɖe eya ŋutɔ nɔvianyɔnu. Ele be wòawɔe, elabena nyɔnu
ɖeka koe nɔ anyigba dzi le ɣemaɣi; Ame etɔ̃ ko ŋu Biblia na akɔŋta le
be wodzi, Xam, Sem…alo menye…taflatse na mi, woawoe nye Kain,
Abel, kple Set. Gake nenye be ɖeke…Bebli hafi Biblia ŋlɔa nu tso
nyɔnuwo ƒe dzidzi ŋu. Minya nenema.
116 Azɔ, mele nu tɔm̃ nyɔnuwo fiẽ sia kakaɖedzitɔe. Gake, mikpɔ
ɖa, xexeame subɔa nyɔnuwo, ke nyɔnuwoe nye abosam ƒe dɔwɔnu le
gɔmedzedzea me. Eye esi nye ame madzɔmadzɔ egbe la enye dɔwɔnu
nyuitɔ si le esi. Aɖo mawunyagblɔla geɖewo ɖe dzota me tsɔwu
ahanoƒewo katã le xexeame. Na be gbolo suea ɖe natsɔ sigareti aɖo
eƒe nu ƒe kɔna dzi, eye wòakpa eƒe ɖa keŋ ade atike eme nenema,
kple ŋkuɖaba didi ƒiala si le ƒoƒom ƒiaƒia, nɔviŋutsu, nu sue…wòwɔ
abe nɔnɔme nyakpɔa ɖe le esi, lé ŋku ɖe nusi wòawɔ ŋu.
117 Mawunyagblɔla, anyo na wò wu be nàtsɔ Yesu Kristo ƒe Ʋu atsyɔ
ɖokuiwò. Ele eteƒe. Azɔ, mègagblɔ nam be, yewonye ŋutsuwo o!
Mekpɔ etɔgbee sɔgbɔ. Azɔ, mikpɔ afii. Nu nyuitɔ wu be nàwɔ lae
nye be nàli wò susu ɖe Yesu Kristo dzi ahana be wò susuwo nanɔ
dzadzɛ.
118 Sigbe alesi Paulo gblɔ le afiaɖe le gama, ebena, “Enye…Míenya
be ŋusẽ le mía si be míakplɔ nɔvinyɔnu aɖe. Ŋusẽ le asinye be mawɔe,
gake” egblɔ be “Nyemawɔe o.” Mikpɔea, mele ewɔ ge o. Egblɔ be,
“Menya be subɔsubɔdɔ la anɔ agbe ɖe woƒe—woƒe…Migabla nu na
sɔ si le bli tugum o.”
119 Minyaa, míawo ɣeaɖewoɣi míebuna be, esi míenye
mawunyagblɔlawo…(Menye nye kpli wò o, nyemele gbɔgblɔm
be, nɔviŋutsu o.) Gake mawunyagblɔlawo susuna be le esi wonye
mawunyagblɔlawo ta bena—bena yewonye amea ɖe si kpe wu
hamevi ɖeka si le hamea me. Miekpe wu o eye miekpe wu le Mawu
ƒe ŋkume wu ahanomunɔ si trɔ dzime gaƒoƒo ɖeka va yi o.
120 Emae nye nu ɖeka si nudzadzraɖo meɖe ɖa kpɔ o, enye nenem
nuwo. Menya be meŋlɔa ɖe ŋkɔ ŋu be “Bubutɔ.” Ema sɔ gbe pɛpɛpɛ,
ɖeko ema nye egbeŋekeke ƒe kɔnyinyi nu aɖe, gake mele be woawɔe
o. “Bubutɔ” kple “Bishof” kple “Dɔkta” kple numawo katã nye

bubuŋkɔ si ame kpa, eye wonye abunɛnu sɔŋ! Le Biblia me la wonye
“Petro,” “Yakobo,” “Paulo,” “Yohanes,” kple ame mamleawo katã.
121 Paulo gblɔ be, “Azɔ, afii, menya be meɖea gbeƒã Nyanyuia,
ema—ema—emae nye nye dɔdeasi.” Menye mawunyagblɔla, enye
mawunyagblɔla, Nɔviŋutsu Neville nye mawunyagblɔla, gake esia…
Emae nye míaƒe dɔdeasi, enye be míanye mawunyagblɔla. Enyo, ema
nye nusi wòle be míawɔ la ko. “Gake mina mawɔ nane,” Paulo gblɔ
be, “esi kpe wu ema.” “Azɔ, dzena le asinye be maxɔ ga,” Paulo gblɔ
be, “gake mele agbadɔwo wɔ ge ale ko be mafia mi be mate ŋu—
mate ŋu awɔ vɔsa.” Egblɔ be, “Enye bubunu, bubu nanɔ srɔɖ̃eɖe ŋu
le amewo katã dome, woagaƒo ɖi srɔɖ̃eba o. Enyo na ŋutsu be neɖe
srɔ.̃” Egblɔ be, “Dzena le asinye be maɖe srɔ.̃ Azɔ, ma—mate ŋu aɖe
srɔ,̃ dzena le asinye le se nu be maɖe srɔ.̃ Gake ɖeko nyemele srɔ̃ ɖe
ge o, medi be mawɔ vɔsa bubu na Aƒetɔ.” Mikpɔea? Emegbe egblɔ
be, “Amesiame dze si eƒe yɔyɔ. Mina wòawɔ abe…Amea ɖewo nye
ametata ɖe Mawu ƒe Nya ta, kple bubuawo.”
122 Míedi be míawɔ nane si kpe wu míaƒe dɔdeasi la. Eye ne
wogbugbɔ wò gadzi kple Mawu ƒe Gbɔgbɔ vavã la eye ègblɔ be,
“Enyo, nye dɔdeasi wònye be mayi sɔleme, mesusu be ele be mayi.”
Oo, míatɔwo! Enyo, medi be mawɔ nane wu ema, medi be maɖe
luʋɔwo na Kristo. Medi be mawɔ nane! Medi be masrã dɔnɔwo kpɔ alo
awɔ nane na Eyama. Nye dɔdeasi wònye be maɖe gbeƒã le kuteƒewo,
nye dɔdeasi wònye be maɖe gbeƒã Nyanyuia, nye dɔdeasi wònye be
mado gbe ɖa ɖe dɔnɔwo ta. Ago mawɔ nu bubu aɖe, ago mado go
awɔ nane si ta Mawu ade bubu ŋunye.
123 Azɔ, míatrɔ yi Kain gbɔ ake. [Nyaƒoka la ɖi ƒuƒlu—Tala.] Elabena
Xawa nye asiƒome ɖeka si Mawu wɔ, eye ne vinyɔnuwo menɔ esi o,
esime asiƒome ɖeka ma (nyɔnu ɖeka ma) ku la, ameƒomea avɔ ɖe egbe
maganɔ anyi o. Esia le teƒea? Nyɔnuwo maganɔ anyi ake o. Eyata ele
be vinyɔnuwo nanɔ esi. Eye Kain ɖe ye ŋutɔ nɔvianyɔnu, elabena ele
be wòawɔe, teƒea ɖeke megali be nyɔnuwo nadzɔ tso o.
124 Eye enye nusi dze se eye wòle se nu le ŋkeke mawo me, gɔ̃ hã na
Abraham, eye gɔ̃ va ɖo Isak dzi. Isak ɖe tɔɖia ƒe vi kpamkpam. Eye
Abraham ɖe ye ŋutɔ nɔvianyɔnu, nɔvianyɔnu kpamkpam. Fofoa ƒe…
Nɔ meƒo go na wo o gake tɔ ɖeka. Ke alimenukuia doa go tso ŋutsu
me. Sarah, amesi dzi vi nyui ma Isak. Ele teƒea? Amea ɖeke menɔ
anyigba dzi ɣemaɣi o.
125 Ema katã nye kpɔɖeŋu, si le fiafiam be…Eyae nye si, nɔviŋutsu!
Isak…Rebeka nye kpɔɖeŋu na Hame la, eye Isak nye kpɔɖeŋu na
Ŋugbetɔ, Kristo. Esia le teƒea? Ke ele be woanye Ʋu ƒometɔwo!
Aleluya! Amen! Ʋu ƒometɔwo!

126 Eyata Kain ɖe ye ŋutɔ nɔvianyɔnu, ke ema nye…Emegbe woyi
ɖe Nod nyigba dzi le afima. Azɔ, míage ɖe tanya la ƒe goglome
ne míagayi edzi vie, ke dzi dzɔm be miebiam naneke wu ema o,
(sigbe, “Afika ame dzɔtsu siwo nɔ anyigba ma dzi le ŋkeke ma dzi
le?” Josephus kple ame vovowo la nyanuɖeɖe geɖewo le wo si kuɖe
eŋu). Amen! Ne nyemeɖo esia ŋu nyuie o la, nɔviŋutsu, gatsɔe vɛ ake
Kwasiɖagbe ŋdi. Esɔ gbe.
4. Nàlɔ̃ aɖe egɔmea Kwasiɖagbe enye kwasiɖa ƒe ŋkeke gbãtɔ

eye Memleɖagbe nye ŋkeke adrelia? Kristotɔwo yia sɔleme
le Kwasiɖagbe, kwasiɖa la ƒe ŋkeke gbãtɔ. Ɖe wòle be woayi
le Memleɖagbe, si nye kwasiɖa la ƒe ŋkeke adrelia?

127 Enyo, azɔ, xɔñye lɔlɔã, ameka ke bia esia, enye biabia nyuia ɖe
ŋutɔ. Enye biabia nyuia ɖe si amewo hea nya kuɖe eŋu le sukuvi
akpe nanewo dome egbe, gake mate ŋu, miɖe mɔ nam nye hã magblɔ
tɔnye, mikpɔea, eya koe nye nusi katã mate ŋu awɔ. Ne tɔnye medzɔ
o la, enyo, mia—miado dzi atsɔm, eye Mawu atsɔe kem, mikpɔea,
ne—ne nyemedae ɖi nyuie o.
128 Azɔ, zi alesi se…Azɔ, ɖewomahĩ Ŋkeke Adreagbe Adventisto
ƒe amea ɖe nɔ anyi ɖe afisia. Emae nye nye nusɔsrɔ̃ gbãtɔ, eyae
nye ŋkeke-Adreagbe Adventistotɔ. Esia le teƒe. Ŋkeke Adreagbe
Adventistotɔ enye, nusi mesrɔ̃ gbã. Ke esime wova gblɔ nam be
“Memleɖagbe enye ŋkeke adreagbe la,” nɔviŋutsu, ema sɔ kple
Yudatɔwo ƒe kalendar. Ke Romatɔwo ƒe Kalendar meɖoe nyuie o, ke
Memleɖagbe le nyateƒe me la eyae nanye Kwasiɖagbe. Enyo, wodzra
nane nam le afima si mesusu be enye nyateƒe. Eye zi alesi menɔ woƒe
agbalẽviwo xlẽm la melɔ̃ ɖe edzi, alafa ɖe alafa dzi, gake gbeɖeka
meva tsɔ Biblia eye mekpɔ be ema to vovo azɔ. Mikpɔea?
129 Azɔ, Memleɖagbe enye sabat ŋkeke le kwasiɖa la ƒe liɖɔɖɔ nu.
Azɔ, míenya o. Ɖe wotrɔe, ke nu geɖewo li wotrɔ màte ŋu anya ekae
nye nyuitɔ o. Mikpɔea? Elabena míe…Azɔ, Yudatɔwo gblɔna bena
ɖeko míele…Fifi laa la míele ƒe 1970 kple edzivɔwo me, le woawo ƒe
kalendar ƒe liɖɔɖɔ nu. Romatɔ ƒe kalendar tsɔe be 1953. Eye kalendar
bubu hã gali si dae ɖe afi bubua ɖe. Gake ema enye kpeɖodzi aɖe na
Kristo kɔnyinyi, wotu nua katã ɖe Kristo ƒe dzidzi dzi. Mikpɔa, afimae
míetsɔ nua le.
130 Azɔ, ke azɔ abe ŋkeke adreagbe, azɔ la, Pentekostetɔ geɖewo li
siwo nye sabat—sabat sabatɔwo, heléna Memleɖagbe sabat me ɖe
asi. Azɔ, wogblɔna bena, “Nyaa ɖeke mele Biblia me na mi be mialé
Memle-…Kwasiɖagbe ɖe asi abe ŋkeke ene o.” Azɔ, malé nu ɖeka
ma me ɖe asi kuɖe sabat ŋu le Nubabla Yeyea me. Mikpɔea? Azɔ,
Memleɖagbe enye sabat ŋkeke si wona Yudatɔwo. Azɔ, ɖeko wotsɔe
na le ɣeyiɣia ɖe me.

131 Azɔ, esia ate ŋu ahe biabia bubu vɛ atsɔ tsi tre ɖe eŋu. Ke,
azɔ mide dzesii. Esime Mawu dzudzɔ le ŋkeke adreagbe la, ekema
womewɔ ɖe ŋkeke adrelia dzi o, le—le alesinu menya le Ŋɔŋlɔawo me
nu o, eyi dzi nenema vaseɖe ƒe alafa wuiatɔãwo me kloe. Ke le gbedzi
la, Mawu na ŋkeke adrelia Israel abe dzesi le eya…Mawu dome.
132 Eye Mawu dzudzɔ le ŋkeke adrelia dzi, Eƒe dzudzɔ ŋkuɖodzi
ŋkeke. Mele egblɔm nenema le viɖe sia ta be ɖewomahĩ nɔ—
nɔviŋutsu alo nɔvinyɔnu ŋkeke-Adreagbe Adventistotɔ aɖe, ate ŋu
akpɔe, ke hame nyuia ɖe le wo si. Ke azɔ mide dzesii, ɖeko meto vo
le wo gbɔ vie le—le nya sia me.
133 Azɔ, Mawu kɔ ŋkeke adrelia ŋu. Ŋkeke adẽ enye amegbetɔ.
Ŋkeke adrealia enye Mawu ƒe dzudzɔ ŋkeke, esi nye kpɔɖeŋu,
kpɔɖeŋu na Milenium. Azɔ, azɔ mide dzesi esia, alesi—alesi wòbla
ɖekae. Azɔ esime Yesu va anyigba dzi la, nusi ta woklã Yesu enye be
Mele sabat ŋkeke me ɖe asi o; nutsotso eve pɛ si wotsɔ ɖe Yesu ŋu
enye be “Mele Sabat me ɖe asi o, eye wòwɔ Eɖokui Mawu.” Ke Egblɔ
bena Yenye sabat ƒe Aƒetɔ. Yewɔ…Yenye Mawu ƒe Sabat la hã, eye
Yenye Mawu. Eyata mɔnua ɖeke meli be woatso Enu o.
134 Azɔ, mina maɖɔ nya sia ɖo na mi ne mafia mi ŋkeke si wòle be
míalé ɖe asi. Azɔ, ɖe Ŋɔŋlɔ aɖe lia? Mabia esia ɖe miaƒe viɖe ta:

Ɖe Ŋɔŋlɔa ɖe lia, Nɔviŋutsu Branham, si gblɔ na mí be alo
ɖe mɔ na mí be míalé Kwasiɖagbe me ɖe asi sigbe alesi
Yudatɔwo lé Memleɖagbe ɖe asi enea?

135 O, amegã, ɖeke meli o. Ŋɔŋlɔ aɖeke mele Biblia me, le Nubabla
Yeyea me, na mí be míalé Memleɖagbe loo Kwasiɖagbe me ɖe asi o.
Gake susu si ta míelé Kwasiɖagbe me ɖe asi, enye ŋkuɖoɖo tsitretsitsi
dzi. Naneke…
136 Azɔ, miele gbɔgblɔ ge be, “Roma Katolikoe wɔ esia.” Woa
ŋutɔe gblɔ be yewowɔe, gake ne wowɔe la, Paulo Kɔkɔe nye Roma
Katolikotɔ, eye nenema ke enye Petro, Yohanes, kple Yakobo, kple
ame susɔeawo hã, elabena wokpea ta le kwasiɖa la ƒe ŋkeke gbãtɔ
dzi hena woƒe subɔsubɔ. Eye, le blemaŋuŋlɔlawo ƒe nya nu la, mɔnu
ɖeka si woate ŋu agblɔ vovototo si le Yudatɔ Kristotɔ kple Yudatɔ
haxoxoametɔ dome la (woa kple eve wodea gbedoxɔ me), gake ɖeka
yina le Memleɖagbe (eyae gbe nu le Yesu ƒe tsitretsitsi gbɔ), eye
evelia yina le Kwasiɖagbe (eyae xɔ se bena Yesu fɔ tso amekukuwo
dome). Ke emae nye dzesi la. Eye aganyee, enye dzesi fifia hã, eye
ate ŋu ava zu lã la ƒe dzesi.
137 Azɔ, menya bena, mía nɔvi lɔlɔ̃ Ŋkeke Adreagbe Adventistotɔwo
buna bena eyae nye Mawu ƒe Nutrenu. Wogblɔna be, “Wotre nuwò

le sabat me léle ɖe asi me.” Ŋɔŋlɔa ɖeke mele Biblia me gblɔ nenema
o.
138 Ke Ŋɔŋlɔ aɖee nye si le Biblia me gblɔ bena—bena wotre mia
nu, Efesotɔwo 4:30, egblɔ bena, “Migawɔ nusi ave Mawu ƒe Gbɔgbɔ
Kɔkɔe la o amesi me wotre mia nu le vaseɖe miaƒe xɔxɔ ŋkeke la dzi,”
Gbɔgbɔ Kɔkɔe ƒe nyɔnyrɔ.̃
139 Azɔ maɖo kpe dzi na mi bena Mawu ƒe Nutrenu enye Gbɔgbɔ
Kɔkɔe ƒe amenyɔnyrɔ.̃ Mikpɔea? Eyae nye Gbɔgbɔ ƒe nyɔnyrɔ,̃ eyae
nye Mawu ƒe Nutrenu. Azɔ, Yesaya 28, egblɔ bena, “Ɖoɖo ɖe ɖoɖo
dzi, fli ɖe fli dzi, afii ʋee afimɛ ʋee.”
140 Azɔ milé ŋku ɖe eŋu, azɔ, xɔñye lɔlɔã. Azɔ, amesiwo gbea dɔ
wɔwɔ…Mikpɔea, amewo le agbagba dzem be yeakpɔ nane si aɖe ye
ɖokui. Naneke meli nàte ŋu wɔ kuɖe eŋu o. Woɖe wò to amenuveve
me. Mawu ye yɔa ame, Mawu ye ɖea ame. Ɖeko nàkplɔ Mawu ƒe—
ƒe afɔtoƒewo ɖo, evɔ. Màte ŋu agblɔe o. Numae nye amegbetɔ ƒe
dzɔdzɔme. Wodze agbagba gbe lã ɖuɖu, wodze agbagba lé sabat
ŋkekewo ɖe asi, wodze agbagba be…“Ne ègbe nusia wɔwɔ.” Enye…
Mèkpɔ ɖeɖe to lã maɖumaɖu me o. Mèkpɔ ɖeɖe to esia, ema, alo bubu
me o, Èkpɔ ɖeɖe to amenuveve me! Eye Mawu, to amenuveve me,
na Agbe Mavɔ, yeye wò. Mikpɔ nusi gblɔm melea? Eye Agbe Mavɔ
enye Gbɔgbɔ Kɔkɔe ƒe nyɔnyrɔ.̃
141 Azɔ mina mafia mi. Nyagbe sabat gɔme ɖe? Ne amea ɖe nyae la,
nekɔ asi yi dzi? Sabat? [Nɔvinyɔnua ɖe gblɔ be, “Dzudzɔ.”—Tala.]
Dzudzɔ. Yee tututu. S-a-b-a-t, sabat ŋkeke, gɔmee nye “d-z-u-d-z-ɔ,”
dzudzɔ ŋkeke. Mitsɔ miaƒe axadzi nuŋɔŋlɔ le Biblia me eye miakpɔ,
“Dzudzɔ” ŋkeke. Azɔ mina míayi ɖe Hebritɔwo, ta 4 lia me, netsɔ
kaba azɔ. Eye míele…
142 Esia—esiae nye biabia mamlɛa le afisia. Ke, nɔviŋutsu, kpɔ ɖa be
ɖewo le Nɔviŋutsu Neville si le afima. Menya be kui evea ɖewo nye
kpuitɔwo, ale be míalé mi daɖi didi o. Azɔ, taflatse esime mele wo
tsɔm.
143 Azɔ, ne miekpɔ nyagbe dzudzɔ, le afisia la, ekema minya be
egɔmee nye “sabat.”
144 Azɔ, esiae nye Nubabla Yeyea me. Yesu, le Mateo Kɔkɔe me, Edze
egɔme le Mateo Kɔkɔe ƒe ta 5 lia dzi, eye Wòdze egɔme aleke: “Miese
wogblɔ, na blematɔwo bena, ‘Mègawɔ ahasi o.’” Ema la, nuka wònye?
Se la, sededeawo. “Gake mele egblɔm na mi, bena, amesiame si akpɔ
nyɔnu aɖe eye wòadzroe la.” Etrɔe, ɖe Metrɔe oa? “Miese wogblɔ, na
blematɔwo bena, ‘Mègawu ame o,’ gake mele egblɔm na mi!” Etrɔe,
ɖe Metrɔe oa? (Togbɔ be Metrɔ se la o hã?) Esɔ gbe. Egblɔ be, “Gake
Mele egblɔm na mi be amesiame si le dɔmedzoe dom ɖe nɔvia ŋuti

dzodzro la ewu ame xoxo.” Ema menɔ anyi tsã le Nubabla Xoxoa me
o, esiae nye Nubabla Yeyea. Ɖeko wògayi ŋgɔ boo wu ema. Mikpɔea?
Eyi dzi hexlẽ sedede mawo katã, gake Egblẽ ɖe ɖi, Edzo fla enelia,
esie nye sabat ŋkeke. Azɔ le ta 7 lia me, afisi Wò…
145 Le Yayranyawo me la, esiae nye nusi Wògblɔ, Egblɔ bena, “Miese
wogblɔ, na blematɔwo bena, ‘Mègawɔe o, mègawɔe o,’ ke nye la Mele
nusi tovo la gblɔm na mi. Miese wogblɔ bena, ‘Aɖu ɖe aɖu teƒe, eye
ŋku ɖe ŋku teƒe,’ gake nye la Mele egblɔm na mi! Miese wogblɔ nya
bubu, gake nye la Mele egblɔm na mi!”
146 Azɔ, le nua katã ƒe nuwuwu la, Egblẽ se enelia ɖi. Azɔ, emae nye,
“Ɖo ŋku sabat ŋkeke dzi eye nàwɔe kɔkɔe.” Azɔ Egblɔ be:

Mite va gbɔnye, mi amesiwo katã le agbagba dzem eye agba
le mia wum la, eye nye la mana dzudzɔ miaƒe luʋɔ.

147 Azɔ milé ŋku ɖe ŋu, “Amesiame si wɔ ahasi la ele be woaƒu kpee,”
ele be woalée le ahasi wɔwɔ me. Esia le teƒea? Eye ele be wòawɔe le
ŋutilã me. “Amesiame si wu ame,” ele be wòanye hlɔd̃ola.
148 Gake Yesu gblɔ be, “Amesiame si kpɔ nyɔnu aɖe,” eƒe luʋɔ,
gbɔgbɔ, naneke mele eƒe ŋutilã me azɔ o. Eƒe luʋɔ woxɔ ƒle, mele
nenema tsã o; enye nufiala ko, mikpɔea, eyae se la nye. Azɔ Egblɔ
be, “Amesiame si kpɔ nyɔnu aɖe wòdzroe la ewɔ ahasi kplii xoxo le
eƒe dzi me.” Azɔ Egblɔ be, “Mise wogblɔ bena, ‘Mègawu ame o,’ gake
nye la Megblɔ be amesiame si le dɔmedzoe dom ɖe nɔvia ŋu dzodzroe
la ewu ame xoxo.”
149 Azɔ Egblɔ, le nyagbe bubu me, kuɖe sabat ŋu, Egblɔ be:

Mite va gbɔnye, mi amesiwo katã le agbagba dzem eye…agba
le mia wum la, eye nye la mana dzudzɔ miaƒe luʋɔwo, sabat
miaƒe luʋɔwo. (Menye na miaƒe kodzogbeme ŋutilã o, na
miaƒe luʋɔ.)

150 Azɔ, miɖo to—miɖo to Paulo azɔ. Ne ɖeko miate ŋu…menya be
dzodzo li eye nusianu, xɔa me hã xɔdzo, le afii. Gake, azɔ, mina míalé
ŋku ɖe esia ŋu nyuie azɔ ale be míaka ɖe dzi be míekpɔ ta nɛ. Azɔ,
Paulo, le nu ŋlɔm na Hebritɔwo. Amekawoe nye Hebritɔwo? Kɔ gbe
dzi nàgblɔe. Yudatɔwo. Esia le teƒea? Azɔ, woawoe léa se la me ɖe asi,
woawoe léa sabat me ɖe asi. Esia le teƒea? Esia le teƒea, nɔviŋutsu,
mawunyagblɔla? Woawoe léa sabat me ɖe asi, woawoe léa se me ɖe
asi. Esɔ gbe.
151 Azɔ, Paulo le ehem vɛ na Yudatɔwo, to vɔvɔl̃iwo kple kpɔɖeŋuwo
me, hele nusi nye kpɔɖeŋu na se la fiam, “Nusiwo le vava ge ƒe vɔvɔl̃i
koe li na se la,” ke eyi dzi tsɔe na le teƒea ɖe le afima sigbe ɣleti
kple ɣe ene. Abe alesi a—a—ɣleti nye vɔvɔl̃i na ɣe ne ele keklẽm le

anyigba bubu dzi le xexe bubu me, egbugbɔ ɖea eƒe keklẽ fiana le
afii. Azɔa, ke azɔ, mate ŋui o, le…Hebritɔwo 9.
152 Azɔ, mide dzesii azɔ le Hebritɔwo 4 me, etsɔ sabat ɖo ame ŋkume.
Azɔ mikpɔ ɖa:

Mina míavɔ,̃ bene, woagakpɔ mía dome amea ɖeke be etsi
eŋuti be wòayi dzudzɔ me o,…

153 Azɔ, Paulo le nu ƒom na amesiwo léa sabat me ɖe asi azɔ, dukɔ
si lé sabat ŋkeke me ɖe asi. “Mina míavɔ̃ bene ŋugbedodo la nagatsi
mía ŋu o kuɖe sabat ŋkeke ŋu,” le nyagbe bubuwo me. Alo ne miede
dzesi axadzi nuxexlẽ la, alo “sabat me léle ɖe asi la.” Enye “y” le tɔnye
me, le Scofield ƒe Biblia me, alo “sabat me léle ɖe asi.” Mikpɔea? Esɔ
gbe.

Minɛ…míavɔ,̃ bene, ŋugbedodo la nagatsi mia ŋu…be míado
kpoe o.
Elabena wogblɔ nyanyuie la fia míawo hã, abe woamawo ke

hã ene (amesiwo nɔ se la te tsã): gake nya si wose la meɖe
via ɖeke na woamawo o, elabena amesiwo see la ƒe xɔse mewɔ
ɖeka kple nya la o.

154 Azɔ, ema nye tsã le se la te. Xɔse menɔ wo si o, elabena naneke
menɔ anyi woatui ɖe edzi o. Mikpɔea? Esɔ gbe:

Eyata mí amesiwo xɔe se la be míayi ɖe Eƒe dzudzɔ me, abe
alesi wògblɔ,…

155 Azɔ, “Eƒe” dzudzɔ. Azɔ, “Eƒe,” enye Kristo ƒe Dzudzɔ. Esɔ gbe,
Eƒe Dzudzɔ, Eƒe “sabat.” Eye ɣesiaɣi si mazã dzudzɔ la, woŋlɔe ɖe
afima, mele “sabat” zã ge ale be miase egɔme be ŋkeke me léle ɖe
asie. Mikpɔea?

Eyata mí amesiwo xɔe se la be míayi ɖe Eƒe sabat la me,
dzudzɔ, abe alesi wògblɔ ene bena,… Meka atam le dziku
me bena,(na Hebriviwo) ne gbeɖe woahade nye dzudzɔ la
me fĩ: wonye be… (Azɔ, mikpɔ Paul yina ewɔ ge Mawu ƒe
ŋkeke si ŋu wokɔ)…wònye wowu dɔwɔwɔwo nu tso xexeame
ƒe gɔmeɖoɖoanyi me hafi.
Elabena egblɔ le afiaɖe le ŋkeke adrelia ŋuti na dzudzɔ, alo

sabat aɖe…(Esia le teƒea? Mele eda ge ɖe afima, mikpɔea.)
Elabena egblɔ le afiaɖe (le se la me) kuɖe ŋkeke adrelia ŋuti

bena, Eye Mawu dzudzɔ le ŋkeke adrealia dzi tso eƒe dɔwɔwɔwo
katã me.

156 Emae nye miaƒe ŋkeke adrelia. Azɔ, Paulo lɔ̃ ɖe edzi be Mawu tsɔe
na wo, emae nye ŋkeke adrelia. Eye Mawu dzudzɔ le ŋkeke adreagbe,



26 NYA SI WOGBLƆ LA

Eyra sabat ŋkeke la, Ena eŋu kɔ, eye Wòkɔ eŋuti, hewɔe dzudzɔ ŋkeke
aɖe. Mawu wɔe nenema, eye wòdzudzɔ tso Eƒe dɔwɔwɔwo katã me.

Eye wògagblɔ le afisia bena, Ne woahade nye dzudzɔ la me
fĩ. (Yesu ye le nu ƒom.)

157 Azɔ, sabat bubu gale afiaɖe. Afika wòle? Azɔ, miɖo ŋku esia dzi
le afisia, “Mawu ƒe dzudzɔ,” ŋkeke adrealia ma. Paulo gblɔ be, “Ele
afiaɖe na wo.” Gake azɔ la egagblɔ ake be, “Ne woahade Nye Dzudzɔ
la me fĩ,” ele nu ƒom tso Yesu ŋu le Mateo me esɔ gbe.

Eyata esi wòsusɔ bena amea ɖewo nayi ɖe eme, eye amesiwo
wogblɔ nyanyuie la fia gbã la meyi ɖe eme o…le dzimaxɔse ŋuti
la:
Ake,…

158 Azɔ miɖo to nyuie! Amesiame si le to ɖom, negblɔ be “Amen.”
[Ƒuƒoƒea gblɔ be, “Amen.”—Tala.] Miɖo to:

Ake la, egaɖo ŋkeke aɖe,…
159 Eɖo ŋkekea ɖe le afisia. Nuka wònye? Amesiame nagblɔe zi ɖeka.
Sabat la! Ele teƒea? Eɖo kwasiɖa la ƒe ŋkeke adrelia abe sabat ene le
teƒe sia.

Eye ake la, egaɖo ŋkeke aɖe, hegblɔ le Dawid me (le
Psalomowo me bena), Egbegbe, le ɣeyiɣi didia ɖe megbe;
(vaseɖe esi Yesu va, zi gbãtɔ, mikpɔea)…wogblɔ bena,
Egbegbe ne mie…se eƒe gbe la, migasẽ le miaƒe dzi me o.
(dzudzɔ bubu gbɔna; menye kodzogbetɔ o, gbɔgbɔmetɔ)

160 Azɔ, milé ŋku ɖe ŋu. Oo, miagblɔ be, “Wònye míawo hã, ŋkeke
adrelia le mía si.” Azɔ, milée daɖi minuti ɖeka. Mina míaxlẽ kpukpui
si kplɔe ɖo, mikpɔea, migatsi dzi akpa o. Esɔ gbe:

Elabena ɖe Yesu na wo…Elabena ɖe—ɖe Yesu na wo dzudzɔ,
dzudzɔ ŋkeke la, anye ne magaƒo nu emegbe le ŋkeke bubua
ɖe ŋuti o.

161 Esime Wòtrɔ se la, tso se me yi amenuveve me la, ɖee Mana wo
dzudzɔ ŋkeke aɖe, ŋkeke aɖe na dzudzɔ, ŋkeke tutɔ aɖe oa? Gake
Megblɔ nyaa ɖeke kura kuɖe sabat ŋuti o. Megblɔ nyaa ɖeke kura
kuɖe Kwasiɖagbe ŋuti o, Megblɔ nyaa ɖeke kura kuɖe Memleɖagbe
ŋuti o. Gake afisiae nusi Wògblɔ la le, Paulo gblɔ be. Azɔ milé ŋku
ɖe ŋu, “Le afima…” Kpukpui 19 lia…alo kpukpui 9 lia:

Eyaŋuti sabat ƒe dzudzɔ gasusɔ na Mawu ƒe dukɔ la. (Eyae
nye egbe!)…Le afima la ekpɔtɔ nye…sabat na Mawu ƒe dukɔ.
Elabena amesi (wò alo nye) si yi ɖe eƒe dzudzɔ me la (Yesu

ƒe Dzudzɔ, “Mite va Gbɔnye, mi amesiwo le agbagba dzem
eye agba le mia wum la, nye la Mana Dzudzɔ mi”), eya (wò

alo nye) dzudzɔ tso eƒe dɔwɔwɔwo me, abe alesi Mawu dzudzɔ
tso etɔwo me ene le gɔmedzedzea me.

162 Amen! Emae nye miaƒe sabat la. Ele teƒea?
Minɛ míado vevie…(nenema Paulo gblɔ)…bene míayi ɖe

dzudzɔ ma me, bene amea ɖeke nagava dze tosesẽ ma ke tɔgbea
ɖeke me o (le ŋkekewo kple tɔeawo ŋuti, mikpɔea).
Elabena Mawu ƒe Nya la le agbe, eye wòsẽaŋu, eye wòɖana

wua yi nuevee sia yi nuevee, eye wòƒona ɖe ame…esime wòmaa
luʋɔ…kple ʋɔnudrɔl̃a…eye na…(ago míakpɔ)…na gbɔgbɔ,
eye wònye…(milala vie)…halase esime wòmãa luʋɔ la kple
gbɔgbɔ la, kple…ƒunukpeƒewo kpakple ƒutomemi la me, eye…
wònye tamesusuwo kple dzimesusuwo ƒe ʋɔnudrɔl̃a.
Eye nuwɔwɔa ɖeke…mele ɣaɣla le eƒe ŋku me o: ke boŋ

woklo nu le nuwo katã dzi eye wotsi ƒeƒle le amesi gbɔ míaƒe
nya le la Ŋku me.

163 Azɔ, kpɔ, Mawu dzudzɔ le ŋkeke adreagbe, ewɔ ŋkeke adrelia,
hetsɔe na Yudatɔwo abe ŋkuɖodzinu ene. Mele nu ƒom tso Paulo
Kɔkɔe ŋuti azɔ, miekpɔe, le afisia. Azɔ, miesusu be ele Esia hem vɛa?
Miesusu be yetɔ dzɔa? Azɔ, nuka wògblɔ le Galatiatɔwo 1:8? “Ne
Mawudɔla si tso Dziƒo va hegblɔ nyanyuie la bubue fia mi ɖe esi
míegblɔ na mi teƒe la, nezu busu na mi.” Mikpɔea, nyanyuiawo me
kɔ. Azɔ, milé ŋku ɖe eŋu.
164 “Enyo, Nɔviŋutsu Branham, azɔ nuka mawɔ, ɖeko maxɔ Yesu
Kristo dzi sea?” O. Menye emae nye Dzudzɔ la o.
165 Azɔ, ne miedi be mianya nusi…Ame nenie li si di be yeanya
nusi Kristotɔ ƒe Dzudzɔ nye la, negblɔ be “Amen.” [Ƒuƒoƒea gblɔ be,
“Amen.”—Tala.] Azɔ, miate ŋu ade dzesii ne miedi la, Yesaya 28.
Egblɔ be, “Se ɖe se dzi—se ɖe se dzi,” ele nu ƒom. “Se ɖe se dzi,
ɖoɖo ɖe ɖoɖo dzi, afii ʋee gamɛ ʋee, eye milé nusi nyo la me ɖe asi
sesĩe.” Nyagblɔɖila le nu ƒom le ɣeyiɣi si gbɔna la ŋu, kuɖe Dzudzɔ
la, sabat la ŋu. Mixlẽ ta la katã, mikpɔea, ele gbɔgblɔm be, “Ɣeyiɣia
ɖe li si woaɖe sabat ŋkeke la ɖa,” eye amewo adzra tsokotawo le
Memleɖagbe abe alesi wowɔnɛ le Dzoɖagbe, alo ɖesiaɖe ko ene.
Mikpɔea? Egblɔ be, “Ɣekaɣie anye ɣeyiɣi ma?” Ebe:

…se ɖe se dzi;…ɖoɖo ɖe ɖoɖo dzi; afii ʋee, eye gamɛ ʋee:
milé nusi nyo la me ɖe asi.
Elabena atsɔ nuyi si kɔkɔna kple aɖe tutɔ aƒo nu kple dukɔ

sia.
…Ke sabat enye si, dzudzɔ si megblɔ be woayi ɖe eme la.

Eye Esia katã megbe hã wosẽ woƒe dziwo me heʋuʋu woƒe

tawo eye Wogbee. (Nusi tututu wowɔ le Pentekoste esime
Gbɔgbɔ Kɔkɔe la ɖi ɖe amewo dzi, eye wotsɔ Gbɔgbɔ Kɔkɔe
la na amewo zi gbãtɔ le Pentekoste Ŋkeke dzi le afima. Eyae
nye Dzudzɔ la, sabat la na Mawu ƒe dukɔ.)…

166 Eyata susu ɖeka si ta míeléa Kwasiɖagbe ɖe asi la, dze egɔme
tso míaƒe blema fofowo dzi le Biblia me, Paulo Kɔkɔe, Yohanes,
Mateo, Marko, Luka, kple wo katã, woyi tso aƒe me yi aƒe me, woɖu
kɔmunion le kwasiɖa ƒe ŋkeke gbãtɔ si dzi nusrɔl̃awo va ƒoa ƒu le la,
eye woyɔe, ke menye sabat o, ke boŋ Aƒetɔ la ƒe ŋkeke.
167 Yohanes gblɔ, le Patmos Ƒukpo dzi, esi woɖoe ɖe hamea me xoxo
amesiame nya bena, “Menɔ Gbɔgbɔ me le Aƒetɔ ƒe ŋkeke la dzi.” Esia
le teƒe. Mikpɔea? Eye tete wòkpɔ…
168 Eye—eye, azɔ, Aƒetɔ la ƒe ŋkeke enye—enye ŋkeke si dzi Aƒetɔ
la fɔ le. Azɔ, miheyi ɖadi blemanuŋlɔla, Josephus, Agabus, kple
ame bubu geɖewo, alo, menye Agabus o, oo, nyemate ŋu…Woƒe
blemanuŋlɔlawo dometɔa ɖe ko, ekema miake ɖe eŋu le keke afima.
Hame ƒe blemanuŋlɔlawo, Foxewo ƒe Xɔsetakulawo ƒe Agbalẽ, emawo
ƒe geɖewo, eye miakpɔ le eme afima bena vovototo ɖeka pɛ koe…
Wonye Yudatɔwo ƒe hatsotso ɖeka. Wo dometɔ ɖeka la woyɔe be
“amelãɖulawo,” eyae nye Kristotɔwo. Wogblɔ bena, “Ŋutsua ɖe li si
Ponto Pilato wu eye eƒe nusrɔl̃awo va fi eƒe ŋutilã dzoe. Eye wotsɔe
yi ɖaɣla, ke Kwasiɖagbe ɖesiaɖe—ɖesiaɖe la woyina ɖaɖua eƒe via
ɖe.” Wonɔ kɔmunion ɖum, mikpɔea. Ɖeko wole…Eƒe ŋutilã ko ɖum
wole, mikpɔea. Wogblɔ be wole Aƒetɔ la ƒe ŋutilã ɖum, kɔmunion la.
Ke esi womenya nusi wònye o la, wògblɔ be, “Wonye amelãɖulawo.”
Ebena, “Woyina le kwasiɖa la ƒe ŋkeke gbãtɔ dzi, wokpea ta heɖua
ŋutsu sia ƒe ŋutilã.”
169 Ke mɔnu ɖeka si ke nàte ŋu agblɔe lae nye nenye be woléa se me
ɖe asi hegbea nu le tsitretsitsi gbɔ vevie, alo ne wonye Kristotɔ hexɔ
tsitretsitsi dzi se la, enye be ɖeka yia sɔleme le Memleɖagbe eye ɖeka
yia sɔleme le Kwasiɖagbe, eyae nye dzesi le wo dome.
170 Nya ma sesẽ ŋutɔ, alo oa? Esɔ gbe. Mekpɔ mɔ be miese eme.
Gbɔgbɔ Kɔkɔe enye…
171 Azɔ, nane gale asiwò le afima, nɔviŋutsu? Èdi be…Ɖe èdi be—
ɖe èdi be yeayi dzi aɖo eŋua? Ago míakpɔ, ziɖeka le afisia. Oo, ẽ.
5. Ɖe gomekpɔkpɔ agate ŋu asu Yudatɔwo si be woakpɔ ɖeɖe

emegbe ne Trɔs̃ubɔlawo ƒe ɣeyiɣi ɖo nuwuwua?
172 Oo, míatɔwo, ɖe ema mevivi oa! Ɣeyiɣi mele mía si be míage ɖe
eme ŋutɔŋutɔ vavã o, gake mina magblɔ esia na mi. Ke ne mietsɔ nye
nyawo vevie la, ekema mafia mi. To…Ne miatsɔ nye nya (abe alesi
meɖe eme) yi na Mawu la, ekema miayi ɖadii, mikpɔea, eye miake

ɖe eŋu. Elabena mesusui be…Nyemele game kpɔm o, gake mesusui
be esu to eŋu…Ga nenie ƒo? Nuka? Ga asieke kple afã. Ele be mayi
dɔyɔƒe fifia, eye ele be madzo yi New Alabany fifia, ke ele na mí be
míafɔ ŋdi ga etɔ̃ minuti blaeve vɔ atɔ.̃ Ekema…Ke nyememlɔ anyi
kpɔ doŋgɔ na ga eve alo ga etɔ̃ zã aɖeke le kwasiɖa sia me o.
173 Azɔ mide dzesi afisia, kaba ŋutɔ azɔ, be maɖo nusia gbɔ. Ẽ, xɔñye
Kristotɔ lɔlɔã, Trɔs̃ubɔlawo ƒe ŋkeke wu nu, ele nu wum fifi laa. Eye
Mawu atrɔ yi Yudatɔwo gbɔ. Ke mina magblɔ na hame sue sia be
mele gbedodoɖa dzi atraɖi. Eye nyagblɔɖinyawo tso dukɔa ƒe teƒe
vovovowo, le tɔtrɔm kɔ ɖe afisia kuɖe esia ŋuti. Mexɔ se be Yudatɔ…
Azɔ, mido miaƒe kotuwo nyuie hena minuti ɖeka, azɔ.
174 Yudatɔ mete ŋu se nu ɖeka sia me le Kristo hamea me o. Yudatɔ
gblɔ nam, zi geɖe be, “Nɔviŋutsu, miete ŋu le Mawu fli ge ɖe akpa etɔ̃
Atsɔe nam o.” Mawu ɖeka koe le Yudatɔwo si, eye eyae nye Yehowa.
175 Ke Trɔs̃ubɔlawo ɖe egɔme baɖa ale gbegbe be, wofia esia le
nɔnɔmea ɖe me, ke hã, kpakple nunya. Mexɔ se be gɔmesese aɖe—
aɖe le e—esi kuɖe eŋu, bena menye Mawu etɔẽ o. Mawu ɖeka koe
li, ɖeɖeɖego etɔ.̃ Amenyenye etɔ̃ le Ame ɖeka me. Ke ne gbedeasi
la va ɖo mia gbɔ la, megblɔ na Hyman Appleman be…Mia dometɔ
geɖewo mienyae. Egblɔ be, “Nɔviŋutsu Branham, ne ètsɔ gbedeasi
ma yi Palestinia kpe ɖe dzesi kple nukunuwo ŋu la,” ebena, “Yudatɔ
milion ɖeka woaxɔ Yesu Kristo abe woƒe Ɖela tɔxɛ ene.” Mikpɔea,
esia le teƒe. Azɔ, megblɔ be…
176 Esiae nye Gbedeasi si le mía si le afii. Yesu enye Yehowa si ɖe
eɖokui ɖe go le ŋutilã me, eɖe eɖokui ɖe go heɖi va. Azɔ, Mawu
(Fofo, Vi, kple Gbɔgbɔ Kɔkɔe la) mele ɖeka, abe wò asibidɛ ene o,
abe alesi amea ɖewo buna ene o. Nu blibo la katã le sigbe…Gbeɖe,
Mawu enye…Meklo nu le edzi na mi ɣeyiɣia ɖe va yi, mikpɔea, bena
trinita aɖe li le Ɖeka me.
177 Menye trinita aɖe le ɖeka me. Menye luʋɔ, ŋutilã, kple gbɔgbɔ,
le ame ɖeka me. Esia sɔ gbea? Kakaɖedzitɔe. Menye—wowɔm
kpakple—kpakple agbekuiwo, ʋu, kple kawo, ke hã menye ame ɖeka.
Mikpɔea? Nusianu si kpɔm miele la le trinita me, eye trinita aɖe le
ɖeka me.
178 Trinita aɖe nɔ aɖakaʋu la me. Eƒe gɔme, nutatawo li; le dzisasrã
evelia me la, xewo kple nudzodzoewo; eye dzisasrã etɔl̃ia li na Noa
kple eƒe ƒome. Nusianu!
179 Agbadɔa me hã. Amehahoo la li, kɔkɔeƒe li, eye kɔkɔeƒe ƒe
Kɔkɔeƒe li. Mikpɔea?
180 Eye dɔwɔwɔɣi etɔẽ li. Fofonyenye, Vinyenye, kple Gbɔgbɔ Kɔkɔe
ƒe dɔwɔɣi. Mikpɔ nusi gblɔm melea? Gake nu etɔ̃ siawo katã

la…Míegblɔna be, “míaƒe Mawuwo o.” Ema nye trɔs̃ubɔsubɔ, eye
Yudatɔwo nya nenema. Gake ne nàte ŋu aɖe egɔme nɛ bena Yesu
ENYE Mawu, Yehowa Mawu, menye ame evelia alo ame etɔl̃ia o,
enye Ame ma ke ɣeawokatãɣi si le Eɖokui ɖem ɖe go. Mikpɔea? Eye
kpe ɖe dzesiwo kple nukunuwo ŋu be woaɖo kpe edzi bena Yesu fɔ
tso amekukuwo dome.
181 Eye Dɔkta Reidhead hã…
182 Nɔviŋutsu si le megbe afima, hamea ƒe nufiala, nye nufialaa ɖe,
suku nufiala, si le hamea me fiẽ sia, mekpɔe, hena asii, eya kple
srɔã kple via le megbe afima. Edo go yi afima be yeaɖo toe wòagblɔ
mawunya nyitsɔ zãme. Mesusu be wole afisia, nenye be womedzo o,
mexɔ se be enye suku nufiala le Louisville. Alekee hã, wodo go yi
afima be woaɖo toe.
183 Ewɔ nuku, ŋutsu la va gbɔnye le aƒe me, eya kple ame bubu
(kple Yudatɔ aɖe), anɔ ɣleti ʋeea ɖewo va yi. Eye wògblɔ be,
“Nɔviŋutsu Branham, mexɔ ɖaseɖigbalẽ geɖe le Bob Jones. Menɔ…do
le Wheaton.” Nunya si katã wòate ŋu ali kɔ ɖe eɖokui me la! Egblɔ
be, “Mexɔ Mawu dzi se tso esime menye ŋutsuvi sue.” Eye wògblɔ
be, “Kokoko la nye agbe kpɔtɔ le ƒuƒlu!” Egblɔ be, “Ɖe nufialawo da
alakpa?”
184 Ke esiae nye susu la. Ne nane…Ne mia dometɔa ɖewo mieyi
Ʋɔtru Si Le Nuvo nyitsɔ zãme, esime míenye ame ʋeea ɖewo nɔ
mawunya gblɔm. Egblɔ be, “Esime wòɖo dzinye be maƒo nu la…”
Azɔ, miɖo to, agbadɔ sue, kuɖe miaƒe gbedodoɖawo kple nu suewo
alesi wokpea ɖe ame ŋu le egodo, miɖo to esia. Egblɔ esia nam tsã,
le aƒea me afisia.
185 Eva gbɔnye le aƒe me, egblɔ be, “Nɔviŋutsu Branham,” ebe, “Nye
nu ku.” Egblɔ be, “Ɖe nane gali kpe wu esia esi mexɔ se hexɔ, Kristo
abe nye Ɖela tɔxɛ enea? Ke mexɔe se be wogbugbɔm gadzi kple
Gbɔgbɔ, gake nyemexɔ ɖaseɖiɖia ɖeke le naneke ŋuti o.”
186 Megblɔ be, “Nɔviŋutsu, alesi gbegbe metsrina be magblɔ esia la,
nufialawo ble wò, wò sukudede la.”
187 Kpɔ ɖa, abe alesi ma—mate ŋu agblɔe ene be, nyemexɔ se be
ame nanɔ ʋu wowoe ɖom le mɔ dzi yi Dziƒo o: “Èxɔ esia dzi sea?”
le hamewo me, “Azɔ, le afii, ago maɖoe le afii daɖe ŋgɔgbe, ɖe—ɖe
Biblia gblɔ ale, ɖe èxɔe se nenema?” Gbɔgbɔvɔ̃ hã xɔnɛ sena ke edzona
nyanyãnya! Menye nusi miexɔ see o. Ele be wò gbɔgbɔ naɖi ɖase kpe
ɖe Eƒe Gbɔgbɔ ŋu bena mienye Mawu viŋutsuwo kple nyɔnuwo, le
esime wogbugbɔ mi gadzi eye miexɔ Gbɔgbɔ Kɔkɔe ƒe nyɔnyrɔ.̃
188 Egblɔ be, “Nɔviŋutsu Branham, nukae èsusu kuɖe Pentekosteawo
ŋu?”

189 Eye megblɔ be, “Eyatae mele dɔ wɔm kpli wo ɖo. Eyaŋutie
mele—mele yiyim kpli wo ɖo, nane le wo si si mele mia si o.”
Megblɔ be, “Kpakple wɔtsomiwɔwɔ kple nu ɖesiaɖe la, nyateƒe la
le wo si si ke mienya naneke kuɖe eŋu o.” Ke menɔ nu ƒom na
ame ŋkutawo dometɔ ɖeka le Amerika, fifi laa. Ẽ, amegã. Eyae nye
Sudan Dɔgbededewo ƒe zimenɔla, si nye gãtɔwo wu le xexeame,
ŋɔŋlɔdzixɔsela keke ɖo tume. Enya Ŋɔŋlɔawo, kpakple ku, ɖiɖi kple
tsitretsitsi, heɖea gbeƒãe ko abe dzodzeaƒe ene. Gake menye Nua enye
ma o. Abosam ate ŋu wɔ ema, eya hã. Abosam nye ŋɔŋlɔdzixɔsela
alesi ko wòate ŋui.
190 Gake, nɔviŋutsu, Yesu Kristo gblɔ be, “Ne womegbugbɔ ame dzi
to Mawu ƒe Gbɔgbɔ me o la mate ŋu akpɔ Mawu Fiaɖuƒe la o.”
191 Menye esiata ɖeɖe be miagblɔ be, “Ẽ, mexɔ numa dzi se o. Ẽ ɖe,
me—mexɔe se be mɔ lae nye ma. Mexɔ edzi se. Ẽ.” Ema mawɔe o.
Ele be wòanye Dzidzi yeye ƒe numetoto vavã. Ele be wòanye nane le
mia kple Mawu dome si ènya be yeto ku me yi Agbe me.
192 Egblɔ bena, “Nɔviŋutsu Branham, ɖe mate ŋu axɔ Gbɔgbɔ
Kɔkɔea?”
193 Megblɔ be, “Fifi laa ko meda asi ɖe Hyman Appleman ma dzi le
afima, eye wòxɔ Gbɔgbɔ Kɔkɔe ƒe nyɔnyrɔ.̃”
194 Yudatɔ kemɛa de asi avifafa me, eye wògbã kɔŋkɔ le kɔfikplɔ̃
suea ɖe dzi, eye wòfa avi vevie heziɔ ɖe edzi le afima. Woa kple
eve siaa gblɔ bena, “Nɔviŋutsu Branham, aleke míaxɔ Gbɔgbɔ Kɔkɔe
lae?” Agbalẽnyalawo! Ame ɖaɖɛwo, ame dzeaɖaŋuwo! Nyuitɔ siwo
le anyigba la dzi!
195 Eye megblɔ be, “Mɔ si nu apostolowo xɔ Gbɔgbɔ Kɔkɔe le lae nye
asi dada ɖe amewo dzi.” Esia le eteƒe.
196 “Asiwo dada ɖe ame dzi.” Anania do va da asi ɖe Paulo dzi bene
wòakpɔ nu eye wòayɔ fũ kple Gbɔgbɔ Kɔkɔe.
197 Filipo yi ɖe afima ɖaɖe gbeƒã le afima, eye wonyrɔ̃ ame geɖe le
Yesu Kristo ƒe Ŋkɔ me. Gbɔgbɔ Kɔkɔe meɖi va wo dometɔ ɖeke dzi o,
elabena Petro sie safuiwo le. Eye wòyi ɖe afima, heda asi ɖe wo dzi,
eye woxɔ Gbɔgbɔ Kɔkɔe. Esia le teƒea?
198 Paulo, le Dɔwɔwɔwo 19 me, esime wòto afima. Apolo, nɔ abe
Billy Graham ene le afima, nɔ nyɔnyɔ̃ gã aɖe kple ɣeyiɣi nyuiwo ŋudɔ
wɔm. Egblɔ be, “Ɖe miexɔ Gbɔgbɔ Kɔkɔe tso esime miexɔe sea?” na
Baptistetɔwo ƒe hatsotso ma.
199 Wogblɔ be, “Yohanes yomedzelawo míenye. Míenya! Apolo nye
míaƒe nufiala, enye senyala trɔdzime, nunyala gãtɔ wu le dukɔa me.”
200 Egblɔ be, “Gake ɖe miexɔ Gbɔgbɔ Kɔkɔe tso esime miexɔe sea?”

Ebe, “Míenya gɔ̃ hã be Gbɔgbɔ Kɔkɔe aɖe li o.”
Egblɔ be, “Ekema aleke wonyrɔ̃ mie mahã?”
Wogblɔ be, “Míexɔ Yohanes ƒe nyɔnyrɔ.̃”

201 Egblɔ be, “Eya nyrɔ̃ ame na dzimetɔtrɔ, hegblɔ bena miaxɔ Eyama
si ava la dzie se, Yesu Kristo dzie se.” Eye esi wose Esia la, wonyrɔ̃
wo le Yesu Kristo ƒe Ŋkɔ me. Eye Paulo da asiwo ɖe wo dzi eye woxɔ
Gbɔgbɔ Kɔkɔe, de asi aɖeyeye dodo me henɔ Mawu dom ɖe dzi. Esia
me kɔ keŋ alesinu menya Ŋɔŋlɔ la.
202 Azɔ, kpɔ ɖa, xɔñye! Vovototo via ɖe ate ŋu anɔ afisia le miaƒe
nukpɔkpɔsusuwo me, elabena míetsaka nusianu. Gake mina míakɔ
eme, migadi be miatsɔ miaƒe gɔmeɖeɖe de eme o. Migblɔ nusi Biblia
gblɔ, migblɔ Esia nenema ko.
203 Eye megblɔ be, “Nu ɖeka si menya la, nɔviŋutsuwo, enye be
woada asi ɖe amesiwo le Gbɔgbɔ Kɔkɔe dim la dzi.”
204 Egblɔ be, “Ɖe nàlɔ̃ ada asiwo ɖe mía dzi eye—eye nàbia Mawu
be wòayra mí kple Gbɔgbɔ Kɔkɔea?”
205 Megblɔ be, “Malɔ.̃” Eye míedze klo ɖe xɔa me, eye medo gbe ɖa
heda asi ɖe wo dzi. Eye anɔ kwasiɖa ʋeea ɖewo le esia megbe la, woa
kple eve la woxɔ Gbɔgbɔ Kɔkɔe ƒe nyɔnyrɔ.̃ Eye esime Dɔkta Reidhead
sia xɔ Gbɔgbɔ Kɔkɔe ƒe nyɔnyrɔ̃ la, eyi dzi nɔ aɖeyeye dom. Ẽ, amegã.
206 Eye miaƒe Sudan Dɔgbededewo bena, “Teƒea ɖeke mele mía si na
amea ɖe si ado aɖeyeye o.”
207 Eye wòva gbɔnye hegblɔ bena, “‘Amea ɖe si le aɖeyeye dom ɖe’?”
208 “Nukaŋutie, nukaŋutie,” megblɔ be, “teƒe mele wo si na Yesu
Kristo o, elabena Yesu Kristo ƒo nu kple aɖeyeyewo; heku, esime
wònɔ aɖeyeye dom.”
209 Womate ŋu alɔ̃ axɔ Paulo ƒe nufiafia o, Paulo ƒo nu kple
aɖeyeyewo tsɔwu wo katã.
210 Ɖeka gblɔ nam etsɔ si va yi be, ebe, “Enyo nam wu be magblɔ
nyati atɔ̃ si si gɔmesese le.”
211 Gake Paulo le nu fiam gblɔ bena, “Miti nyagblɔɖi yome vevie,
eye migagbe aɖeyeye dodo o.” Eye wode se na wo be woagaƒo nu
kple aɖeyeyewo o!
212 Aɖeyeye dodo nye nunana tso Mawu gbɔ si wotsɔ na hame la
egale nenema tututu egbe abe alesi wònɔ tsã ma le gɔmedzedzea
me ene. Esia nye Nyateƒe tututu. Ẽ, nenemae vavã! Eyae nye Biblia
ƒe nufiafia. Enye Mawume nunana, ke miegbe esia alesi ko mie—
miegbe Dzidzi yeye lae, miegbe nu ɖesiaɖe si Yesu fia ne miedze
agbagba lã ema ƒu gbe.

213 Azɔ, miate ŋu awɔ wɔtsomi le esia ŋu, wo dometɔ geɖewo wɔe.
Gake mele gbɔgblɔm be, “Eƒe teƒe li.” Ɖeko wòle abe afɔkpawo ene;
ne èƒle afɔkpawo la, aɖe si nɔna eme hã le wo me. Ke esia le teƒe. Ne
èle Kristo ƒe Ŋutilã me la, Mawu ɖo kplɔ̃ blibo si yɔ fũ, le afisia. Eda
lɔlɔ̃ ɖi, Eda dzidzɔ ɖi.
214 Ne meyi ɖe wò kplɔ̃ ŋuti heyi ɖabɔbɔ nɔ afima, eye ègblɔ be,
“Mawunyagblɔla, va ɖu nu kplim la,” mexɔe se be ɖe èlɔm̃. Eye ayi
kple gumete kple karot kple koklolã tɔtɔe kple pumpkin bolo kple ice
cream, woda nusianu ɖe afima. Tsyo, mexɔ se be wokpem va gumete
la gbɔ ko abe alesi wokpem va ayi la gbɔ. Nu ɖekae nye be, mexɔ se
be wokpem va koklolã la gbɔ ko abe alesi wokpem va abolomème
la gbɔ. Wo katã wole kplɔã dzi. Nu ɖeka si mawɔ la koe nye be
magblɔ be, “Taflatse ɖe nàlɔ̃ atsɔ abolomème la va gbɔnyea?” Eye
mexɔ se be kple dzi faa la, le wò lɔlɔ̃ nam ta, àgblɔ be, “Kakaɖedzitɔe,
nɔvinyeŋutsu, tsɔ gãtɔ ɖeka.” Esia le teƒea? Ne magblɔ be, “Ɖe nàlɔ̃
atsɔ gumete la va gbɔnyea?” “Tsyo, kakaɖedzitɔe, nɔvinyeŋutsu, eyae
nye si.”
215 Eye ɖeɖekpɔkpɔ ƒe yayra ɖesiaɖe si ta Yesu Kristo ku ɖo heƒlee
le Eƒe avuléle me le Kalvaria la, le kplɔ̃ la dzi eye xɔsetɔ ɖesiaɖe nɔ
anyi ɖe eŋku me. Aleluya! Ne mehiã dɔyɔyɔ la, magblɔ be, “Fofo,
tsɔ dɔyɔyɔ va gbɔnye,” eye matrɔe kɔ ɖe nye agba me eye maɖu gãa
ɖe…Azɔ, ne miedi be miaku dɔku la, miyi dzi faa. Ẽ, amegã. Eye ne
nyagblɔɖie, aɖeyeye dodoe…
216 Ke—ke ŋutsu la ŋlɔ ɖe eme afima be, yemenya bena meƒo nu…
nye ŋutɔ meƒo nu kple aɖeyeye o. Eye ele agbalẽ sia ŋlɔm, miava kpɔe
be akaka ɖe dukɔwo me. Eye gawu la, ŋutsu sia kplɔ ameŋkuta osɔfo
blaeve vɔ atɔ̃ sɔŋ vɛ le Moody ƒe Biblia Sukua me siwo le aɖeyeye ƒe
nunana dim. Amesiwo nye ŋɔŋlɔdzixɔselawo tsaka keŋ. The Christian
Liƒe, ɣleti sia—sia me tɔ, mikpɔ Christian Liƒe ƒe nyadzɔdzɔgbalẽ ɣleti
sia me tɔ, le eƒe axa wuiasieke, eye miakpɔ numa si mawuŋunusɔsrɔ̃
ƒe dɔkta ma, gblɔ bena, “Ɖe míalɔ̃ axɔ esiaa? Ɖee míebu nanea?”
217 Mese tsi geɖewo ƒe gbe gbɔna! Miakpɔ amewo woado go esia le
dzogoe me, gake eva ɖo teƒea ɖe si Mawu le Trɔs̃ubɔlawo ƒe xexeame
ʋuʋum kpakple Gbɔgbɔ Kɔkɔe ƒe nyɔnyrɔ,̃ hele Etrɔm kɔ ɖi kple Eƒe
blibonyenye katã kple ŋusẽwo kple dzesiwo kple nukunuwo. Susu si
ta melé ɖe…wotutu Pentekosteawo te ɖe kɔna me eye wotra kple nu
vovowo nenema, ɣeyiɣi la mede haɖe o. Susu ma tae wowɔ wɔtsomi
sia katã. Gake enye Mawu ƒe Mawume ŋugbedodo kple Mawu ƒe Nya
tso Mawume, eye wòle be Wòava me elabena Mawu gblɔe nenema
vɔ. Eye mexɔe se bena teti hafi Trɔs̃ubɔlawo ƒe ɣeyiɣi la nawu nu la
Mawu atrɔ kɔ ɖe ŋɔŋlɔdzixɔselawo dzi.

218 Miate ŋu axlẽe le Reader’s Digest me ɣleti sia, Dasiamime sia
tɔ kuɖe eŋu. Miyi ɖakpɔe, alesi Metodiste mawunyagblɔla aɖe nɔ
nyagblɔti dzi le afima, nɔ gbe dom ɖa ɖe amea ɖe si le kukum le
dɔba dzi la ta, eye Gbɔgbɔ Kɔkɔe ɖi ɖase le eŋu heɖi va eye ame
la kpɔ dɔyɔyɔ enumake. Aleluya! Kakaɖedzitɔe. Mawu ɖo Mawume
dɔyɔyɔ ɖe kplɔ̃ dzi le afisia! Eɖo nyagblɔɖi ɖe kplɔ̃ dzi le afisia! Eɖo
aɖeyeye dodo ɖe kplɔ̃ dzi le afisia! Gbɔgbɔme nunana asiekewoe le
esi le Ŋutilã la me, eye wokpe mi va wo dometɔ ɖesiaɖe gbɔ! Aleluya!
Ẽ, amegã, míeva ɖo.

Ɖee…Le Trɔs̃ubɔlawo ƒe nuwuwu la, ɖe woatrɔ Yudatɔwo
agbɔea?

219 Ẽ, amegã. Ŋɔŋlɔ geɖewo, nɔvinyɔnu, nɔviŋutsu, amesiame si
wònye ko. Yoel enye ɖeka, “Nusi ŋɔw̃o kpɔtɔ ɖi la, abɔwo ɖui,” kple
bubuawo, ati ma. Ke Yesu Ŋutɔ hã gblɔ alesi woakaka wo kple nu
ɖesiaɖe. Oo, Ŋɔŋlɔ la katã, Daniel kple afisiafi, ƒo nu tso eŋu. Ẽ, Yesu
gblɔ be, “Ne miekpɔ gboti to aŋgba yeyewo la, minya be ɣeyiɣi la
gogo.”

Mexɔ se be ɖeka bubu sia gblɔ nane kuɖe esia ŋu:
6. Ɖe èxɔ se be Yudatɔwo—Yudatɔwo ƒe tɔtrɔ yi Palestinia la

enye Biblia ƒe nyagblɔɖi la ƒe nuwuwua? Míese be èyina ɖe
Palestinia, nyateƒe yea?

220 Ẽ. Ẽ, amegã. Mina magblɔ nyaa ɖe na mi, gãtɔwo dometɔ ɖeka…
Ne miedi be miakpɔ ƒe la ƒe ɣeyiɣi sie la, mikpɔ ɣletigbalẽ la. Ne
miedi be miakpɔ game si ƒo le zã me la, mikpɔ gaƒoɖokui me. Ne
miedi be miakpɔ ŋkeke si me miele agbe le la, mikpɔ afisi Yudatɔwo
le. Eyae nye Mawu ƒe gamexlẽnu.
221 Ke mikpɔ! Zã si me tututu, ŋkeke la tututu, si Aƒetɔ ƒe Dɔla la do
gom, 1946, le Dame adrelia dzi, le Green’s Mill, Indiana, gbemagbe
ke wode asi ŋutifafa ƒe ƒoƒose te na Yudatɔwo eye wozu dukɔ si woɖo
zi gbãtɔ le ƒe alafa blaeve vɔ atɔ̃ me. Aleluya!
222 Eye, le fiẽ sia, aflaga tsitsitɔ wu le xexeame, si nye Dawid ƒe
ɣletivi asivi-adẽtɔ, ƒo ya hena zi gbãtɔ le Yerusalem tame le ƒe alafa
blaeve vɔ atɔ̃ sɔŋ me, tso esime woɖe aboyo wo yi Babylonia. Yesu
gblɔ be, “Ne miekpɔ gboti la to aŋgba yeyewo la.” Eyae nye ma!
Afima Wògblɔ le be, “Misrɔ̃ lododo. Miegblɔna be ‘dzomeŋɔli la
gogo.’ Ne miekpɔ esia la, minya bena ɣeyiɣi la ɖo agboa nu.” Míeɖo
nuwuwuɣi la tututu.
223 Mikpɔ alesi “nunyɔnu” si Daniel gblɔ, kple bubuawo, minyae,
esi Yesu gblɔ. “Ne Amegã la ava la, Agblɔ nya ɖi he—hena ŋkeke
akpe ɖeka alafa eve kple blaadẽ,” esi ke le ƒe etɔ̃ kple ɣleti adẽ.
Eye ema sinu tututue Yesu tsɔ ɖe gbeƒã. Eva Yudatɔwo ɖeɖe gbɔ,

ekema Woalãe ɖa na—na vɔsasa ɖe amewo ta. “Eye nunyɔnu ma si
he gbegblẽ vɛ la,” Mahomedtɔwo li Omar ƒe Moslem ɖe afima. “Eye
woatu afɔ Yerusalem ƒe gliwo dzi vaseɖe” (whew! Vaseɖe nuka?)
“Trɔs̃ubɔlawo ƒe ɣeyiɣi nawu nu.” Eye emegbe Agatrɔ yi Yudatɔwo
gbɔ ake, ke ɣemaɣie Armageddon ƒe Aʋa la adze…Afima la Eyɔ
Trɔs̃ubɔlawo, be woanye dukɔ si atsɔ Eƒe Ŋkɔ, Eƒe Ŋugbetɔ. Mide
dzesii. Ẽ, amegã. Ame akpe alafa ɖeka blaene vɔ eneawo katã la
wonye Yudatɔ siwo kpɔ ɖeɖe si wòle be woanɔ afima fifia. Esiawo
katã…
224 Emegbe woakɔ Hame la dzoe, Mose kple Eliya woava do, le
Nyaɖeɖefia 11 me, eye woaɖe gbeƒã Yesu Kristo na wo. Eye woaɖe
Gbɔgbɔ Kɔkɔe ɖa le Trɔs̃ubɔlawo dome, eye Kɔkɔdzoe ava na Hame la
be wòakɔe adzoe. Eye Yudatɔwo siwo kpɔtɔ ɖe afisia la woaɖe gbeƒã
na wo ƒe etɔ̃ kple afã, elabena egblɔ be, “Kwasiɖa blaadre woɖo ɖi
na Wò dukɔ, eye woalã Mesia ɖa le woƒe domedome.” Ne Wòɖee ɖa
la, woana teƒe Trɔs̃ubɔlawo, eye ale ƒe etɔ̃ kple afã gasusɔ na wo be
woaɖe gbeƒã na wo, tso Yesu Kristo ŋu.
225 Kakaɖedzitɔe, Yudatɔwo le vava ge. Eye mexɔe se, nɔviŋutsu,
bena ne míeva ɖo afima le Palestinia le ɣeyiɣi sia me la…Oo, mido
gbe ɖa! Wole Biblia ma xlẽm.
226 Magagblɔ nya ɖeka, emegbe biabia sue, kpui aɖe le afisia nam,
ke ema anye wo katã. Esia si le afisia mesusu be enye gbedodoɖa.
227 Kpɔ esia ɖa! Dɔkta Reidhead gblɔ, esi wòtsi tre ɖe afima henɔ nu
ƒom na Mahomedtɔ nyanu aɖe…
228 Azɔ, miƒu to anyi nyuie. Mahomedtɔ, mekplɔ akpe blaeve aɖewo
va Aƒetɔ Yesu gbɔ esime wokpɔ dzesiwo kple nukunuwo le Afrika
ɖaa la. Esia…Alo, o, menye akpe blaevee o; akpe blaetɔẽ wo katã
wonye. Mesusu be wo dome ame akpe ewoe va, elabena ame akpa
gãtɔ nye—nye Mohamedtɔ. Eye esime wotsi tre ɖe afima, eye megblɔ
be, “Amekae le miaƒe nyagblɔɖilawo dome le gbedoxɔa me si ate
ŋu ana amesia nahaya?” Megblɔ be, “Miaƒe trɔw̃o dometɔ ka, mi
aƒevidzidziwo, ate ŋu awɔ amesia wòahaya?” Megblɔ be, “Ɖeke mele
wo dome! Nyagblɔɖilaa ɖeke le agbadɔ la me o…nunɔla aɖeke o,
boŋ.” Eye megblɔ be, “Trɔ̃ aɖeke mate ŋu awɔe o. Eye nenema ke
nye hã nyemate ŋui o. Gake Dziƒo Mawu si fɔ Ye ŋutɔ Via Yesu Kristo
ɖe tsitre eye Wòle agbe le amewo dome egbe la, Eyae wɔe bliboe
wòhaya keŋkeŋ abe alesi miele ekpɔm wòle tsitre ene.” Ŋutsua ɖe si
wode kɔsɔkɔsɔ kɔ na, wòle be woanɔ ekplɔm abe avu ene. Le minuti
ɖeka me la ele tsitre ɖe eƒe afɔwo dzi, hele lãmesẽ me nyuie.
229 Eye Dɔkta Reidhead gblɔ nam nyitsɔ zãme esime míenɔ anyi ɖe
afima le ʋu me, egblɔ be, “Oo, míatɔwo!” ne mesusui kpɔ la. Egblɔ

be Mahomedtɔ sia va ye gbɔ, henɔ nu ƒom kuɖe Mahomedtɔ sia ŋu,
enye ame nyagbalẽ aɖe. Egblɔ be, “Enyo, amegã, nukaŋuti màgbe nu
le wò nyagblɔɖila si ku xoxo la gbɔ oa, Mahomed?”
230 Azɔ, miɖo ŋku dzi, Mahomedtɔwo xɔa Mawu dzi sena. Le afima
le—le Afrika la, wotsɔ ga “gliŋ,” “goŋ,” gã aɖe ku dzi nenema.
Wotsɔna aŋẽ hama gã aɖe ƒonɛ nenema, eye wòɖea gbe le nutoa
katã me. Eye Mohamedtɔ ɖesiaɖe tɔa te, eye nunɔla alia yi gbedoxɔ la
tame, eye wòagblɔ be “Mawu gbagbe vavã ɖeka koe li, eye Mohamed
nye Eƒe nyagblɔɖila.”
231 Emae nye Ishmael ƒe viwo. Mikpɔea, Hagar, wonye Abraham ƒe
vi siwo wòdzi to Hagar me. Mikpɔea? Woxɔ Yehowa Mawu vavã
dzi se, gake wosusu be Yesu…(Ema nye…Enye míawo míaƒe Ɖela,
si wodɔ ɖoɖe Trɔs̃ubɔlawo to ablɔɖe nyɔnu dzi; Isak, mikpɔea, eye
to Sara dzi). Ke azɔ, woawo va tso Hagar me, Ismael, eye wozu
Mahomedtɔwo.
232 Eye le Mahomed ƒe yɔdo gbɔ la, ɖe miayi aɖakpɔe, enye nu
wɔdɔɖamedzi, yɔdo gãa ɖe le afima. Eye hena ƒe akpe eve esi la
wobla akpa na sɔ ɣi aɖe, wòtɔa te ɖe afima. Mohamed do ŋugbe
bena yele fɔfɔ ge tso amekukuwo dome gbeɖeka eye yeati kpo adze
sɔ ma dzi eye yeaɖu xexeame dzi. Eye tso ɣeyiɣi dzi—yi ɣeyiɣi
dzi la ɖeko woɖɔlia sɔ ɖeka ɖe bubu megbe; wòle lalam le afima
dɔla nuteƒewɔlawo, tsi tre ɖe eŋu, hele Mahomed dzɔm be wòafɔ tso
amekukuwo dome. Ƒe akpe eve esi va yi tso keke ɣemaɣi.
233 Woxɔna Yesu dzi se, ke wogblɔna be Enye nyagblɔɖila aɖe. Le
Yerusalem xoxoa ƒe gliwo dzi la wotu gbedoxɔ gã aɖe ɖe afima, bena
enye Mohamed tɔ ne eva la. Eye le gɔme afii la wotu gbedoxɔ sue
tukuia ɖe, bena emae nye Yesu tɔ. Mikpɔea, wogblɔ bena, “Womeklã
Yesu ɖe ati ŋu o, wotsaka le numa me keŋ.” Wogblɔ be, “Elia ɖe sɔa
ɖe dzi hedo sɔ dzo.” Mikpɔea? Azɔ, wo—woxɔ numa dzi se.
234 Wowɔna tɔtɔdzesi dzĩ aɖe ɖe woƒe ŋku eveawo ƒe domedome.
Mi amesiwo yina ɖe India, mialé ŋku ɖe eŋu. Míatɔwo, wotsi tre ɖe
afima akpe akpe nanewo.
235 Eye ale Dokta Reidhead gblɔ be yenɔ tsitre ɖe afima, eye yegblɔ
be, “Azɔ, nukaŋuti miagbe nu le nyagblɔɖila si ku xoxo la gbɔ eye
miaxɔ Eya Amesi fɔ tso amekukuwo dome, Kristo si le agbe o mahã?”
Azɔ, enye agbalẽnyala eye wònya alesi wòaɖo eƒe nyatiwoe.
236 Egblɔ be Mahomedtɔ kpɔ ye dũ, (eƒe tagbɔ ɖa, ame desuku, le
Amerika afii, ede suku le afisia) egblɔ be, “Amegã, amegã nyui, nuka
miaƒe Yesu si fɔ ɖe tsitre la ate ŋu awɔ nam tsɔwu esi nye nyagblɔɖila
si ku la wɔ?” Egblɔ be, “Nye nyagblɔɖila si ku la do Agbe ƒe ŋugbe
nam le ku megbe. Numae miaƒe Yesu la wɔa.” Enyo, nane le esi.

Egblɔ be, “Azɔ, woa kple eve woŋlɔ agbalẽ aɖe. Miexɔ ɖeka si Yesu
ŋlɔ la dzi se, nye la mexɔ ɖeka si Mahomed ŋlɔ la dzi se. Woa kple
eve wodo Agbe ƒe ŋugbe.” Egblɔ be, “Nuka pɛ wò Yesu ate ŋu awɔ
tsɔwu esi nye—nye Mohamed awɔ mahã?” Enyo, le nyateƒe me la,
ŋutsu la, to nyateƒe. Egblɔ be, “Gake lala vie, amegã nyui.” Egblɔ
be, “Nye Mohamed medo nuwo ŋugbe nam sigbe miaƒe Yesu ene o.
Miaƒe Yesu do ŋugbe…Wogblɔ be, ‘Efɔ tsi tre,’ eye wòanɔ anyi kpli
mi ɣeawokatãɣi, vaseɖe xexeame ƒe nuwuwu; eye dzesi siwo yewɔ la,
woawo ke miawo hã miawɔ, keke vaseɖe xexeame ƒe nuwuwu. Miayɔ
dɔ dɔnɔwo, miafɔ amekukuwo ɖe tsitre, eye miana anyidzelawo ŋu
nakɔ, eye mianyã gbɔgbɔvɔw̃o ado goe.” Egblɔ be, “Mesrɔ̃ nu kuɖe
Kristosubɔsubɔ ŋu, kpeɖo.” Egblɔ be, “Azɔ mina makpɔ mi nufialawo
miawɔ sigbe Yesu Kristo ene, ekema maxɔe se be efɔ tso amekukuwo
dome. Gake, le ema megbe la…Mahomed medo nenem nuwo ŋugbe
na mí o, ɖeko wòdo Agbe ŋugbe na mí le ku megbe. Emae nye
nusi tututu miefiana, eye miegblẽa ekemea ɖi.” Ŋutsu la tɔ dzɔ,
Mahomedtɔ la ƒe nya le teƒe tututu.
237 Dɔkta Reidhead gblɔ be yetsi tre ɖe afima hefa avi. Egblɔ be,
“Nɔviŋutsu Branham, nye susuwo yi dziwò.” Eye wòʋu du va afisia,
hege ɖe eme le afima, eye meda nye asiwo ɖe edzi, eye Gbɔgbɔ Kɔkɔe
ƒe nyɔnyrɔ̃ va edzi. Ke azɔ la ekpɔa ŋutegawo gɔ̃ hã kple nusianu. Azɔ
mina Mahomedtɔ la nava kpe kplii! Ezu ame bubu sã!
238 Magblɔ be míaƒe Yesu fɔ tso amekukuwo dome, Ele agbe egbe.
Ke Wògale numawo ke si Wòwɔ tsã la wɔm egbe, dzesiwo kple
nukunuwo katã ƒomevi. Eye mi ŋɔŋlɔdzixɔselawo miebɔbɔ nɔ afima
hele agbagba dzem be yewoaɖe egɔme atrae, eye mida Biblia ƒe akpa
si nye gɔmeɖoɖo la ŋutɔ ƒu. Ele teƒe tututu. Yesu Kristo, Mawu ƒe Vi si
fɔ ɖe tsitre la, ate ŋu aƒo nu kple aɖeyeyewo to mewò, Ate ŋu agblɔ
nya ɖi to mewò, Ate ŋu akpɔ ŋutegawo to mewò, Ate ŋu aɖe gbe
tutɔwo gɔme to mewò. Eye esiawo katã nye Eƒe akpaa ɖe.
239 Eye be woatsɔ Eƒe akpa sia ahaɖe asi le Eƒe akpa kemɛ ŋu la,
ele ko abe ne womãm ɖe eve hetsɔ nye alime kple atawo vɛ gblɔ be
mixɔm, esime miele akpa sia ya xɔ ge o.
240 Loo ɖe miaxɔm blibo alo…Ke susu ma tae menye Nyanyuie-
bliboa ƒe gbeƒãɖela si xɔ se be ɖesiaɖe si Mawu gblɔ la enye Nyateƒe.
Amen! Ŋutikɔkɔe! Mekpɔ ɖokuinye abe mimlila kɔkɔe ene fifi laa. Ẽ,
amegã. Mexɔ Esia dzi se!
7. Mateo 24:29, ƒo nu gblɔ be “Ɣe la ado viviti, ɣleti megale ɖiɖi

ge o, eye ɣletiviwo lage tso dziƒo.” Ɖe esia ava me doŋgɔ na
Kɔkɔdzoe alo le emegbea, alo enumake hafi Yesu nava a-ɖ-
u…aɖu fia le anyigba dzia?

241 Le nye xɔse gblɔe nu, azɔ la, nyema…nyemenya o, mexɔ se be ele
nu ƒom tso Mateo 24 ŋu, le afima. Azɔ, Yesu le nu ƒom tso ɣletiviwo
kple nuwo ƒe gege ŋuti, Mexɔ se be ava me teti hafi Xaxagã ƒe Ɣeyiɣi
la nava anyigba dzi.
242 Azɔ, susu ɖikokoe aɖe le asinye le afisia si mia dometɔ geɖewo
mele lɔlɔ̃ ge ɖe dzi kpakplim o, nukaŋutie, mebu be kpakple ame
xoxoawo dometɔ siwo le to ɖom nufiafia la míeto eme va yi. Mikpɔea,
nyemexɔ se bena Hame la ato Xaxagã ƒe Ɣeyiɣia me o. Mexɔe se be
Hame la la…Mikpɔ, me…Mɔnu ɖeka si metsɔ fiana Nubabla Yeyea
la enye to vɔvɔl̃i siwo le Nubabla Xoxoa me dzi, pɛpɛpɛ sigbe Gbɔgbɔ
Kɔkɔe le afisia na sabat ŋkeke ene kple bubuawo. Nu ɖesiaɖe nye
vɔvɔl̃i va yi le afima.
243 Azɔ, mitrɔ kpɔ megbe le Nubabla Xoxoa me. Ne miekpɔ
fuwɔamewo le ame ƒom la, wonɔ Egipte. Alo oa? Eye Mawu nɔ
Eƒe dukɔ kplɔm do goe yina ŋugbedodo nyigba dzi. Ele teƒea? Eye
fuwɔame aɖeke meva Israel dzi o. Ɖeko sigbe fuwɔame ene…hafi
wòdzo la, woyi ɖe Goshen. Esia le teƒea? Eye ɣe meɖo to o, muwo
medo o, akpɔkplɔ aɖeke menɔ afima o, yɔe aɖeke menɔ afima o, ahom
aɖeke menɔ afima, dzikedzoa ɖeke menɔ afima o, lãwo meku le afima
o, eye wokpɔ nusianu si nɔ wo si la ta le Goshen. Ele teƒea? Enye
kpɔɖeŋu na Hame la ƒe dzodzo doŋgɔ na Xaxagã la ƒe Ɣeyiɣi. Yesu
gblɔ be, “Ne nusiawo de asi eme vava me la, mikɔ ta dzi, miaƒe xɔxɔ
la gogo.” Mikpɔea?
244 Mexɔe se be ɣleti kple ɣe kpakple ɣletiviwo…Emegbe wogblɔ
bena…Yi dzi nàxlẽ Esia, ebe, “Eye amewo ʋu du yi ɖaɣla wo ɖokuiwo
ɖe…eye wodze anyi ɖe woƒe…woadi be yewoawu yewo ɖokui, ke
womate ŋu awɔe o, kple nusianu.” Mexɔ se bena numa ava me teti
doŋgɔ na Xaxagã la.
245 Azɔ, milé ŋku ɖe eŋu, Xaxagã la va. Ne Xaxagã dze egɔme
la, Hame la dzo yi ya me. Azɔ, miɖo ŋku dzi, Hame gbɔlo aɖe
si me Gbɔgbɔ Kɔkɔe mele o la ato Xaxagã la ƒe Ɣeyiɣi me. Anye
Ametiatiawo ɖeɖekoe ato eme.
246 Oo, mate ŋu agigli nane le afisia sesĩe, le minuti ɖeka me ko. Ɖe
mialɔ̃ aganam minuti etɔã? Aleke woyɔna na amesiwo wo—wokɔ
dzoe la, amesiwo kpɔtɔ ɖi? Esia le teƒea? Esɔ gbe…Me—medi be
magblɔ be eyae nye—eyae nye Ŋugbetɔ. Azɔ, ame kpɔtɔ ɖi la wogblẽ
wo ɖi.
247 Azɔ, ne nyɔnu yina patani aɖe tso ge na awutɔtɔ la, miƒo nu tso
eŋu. Ekekea avɔ la gbadzaa (nenemaea?), avɔtsotso la. Eye wòtsɔa
eƒe patani la ɖoa edzi. Eye wòdzɔna patani si wòdi be yeatso la ɖe
edzi. Esɔ gbea?

248 Oo nɔviŋutsu, esia awɔ nyui na wò vavã! Amekae wɔa tiatia la?
Mawu ye wɔa tiatia la! Esia le teƒea? Menye nyee lagblɔe o, Eyae
lagblɔe. Eye Etsɔa patani la dana ɖe amesi Dzroe la dzi. Esia le teƒea?
249 Azɔ, ɖetugbui leaƒe ewo wonye do go yi be woaɖakpe
Ŋugbetɔsrɔ.̃ Esia le teƒea?
250 Nukae nye “ɖetugbui leaƒe”? Ɖetugbui leaƒe gɔmee nye“dzadzɛ,
kɔkɔe.” Ele teƒea? Nukae nye ɖetugbui leaƒe? Enye nyɔnuvi aɖe si
ŋu womeka asi o, enye ɖetugbui leaƒe. Nukae nye nane si kɔ, sigbe
amiti ƒe ami si wometsaka o? Egɔmee nye be woɖae ʋuu ɖo eƒe
akuakunyenye me, edza. Nukae nye sika dzadzɛ? Eyae nye ne ɖiwo
katã…enye ne wotsɔe to dzo me eye nusianu fiɛ ɖe ɖiwo katã ɖa le
me. Esia le teƒea? Gayibɔwo katã kple pirite, kple nu bubu ɖesiaɖe
la, fiɛ le eme, esusɔ eƒe akuakuanyenye.
251 Azɔ, ame ewo wonye yi be woaɖakpe Ŋugbetɔsrɔ.̃ Yesu gblɔ
nenema. Esia le teƒea? Ame nenie lɔ̃ ɖe ema dzi, negblɔ be “Amen.”
[Ƒuƒoƒea gblɔ be, “Amen.”—Tala.] Ame ewo yi be woakpe Eyama.
Azɔ, milé ŋku ɖe eŋu, wo katã wole kɔkɔe. Enyo, bene woanɔ kɔkɔe
la ele be “woakɔ wo ŋu,” elabena eya koe nye ŋutikɔkɔ ɖeka, tɔsisi
kɔkɔe si le Mawu si, enye kɔkɔewɔwɔ. Esia le teƒea?
252 Azɔ, milé ŋku ɖe eŋu. Wokɔ wo katã ŋu, gake atɔ̃ metsɔ Ami
aɖeke ɖe woƒe akaɖi me o, ke atɔ̃ bubu tsɔ Ami ɖe woƒe akaɖi me.
Esia le teƒea? Nuka Ami ɖɔli? Azɔ, menye dzadzɛnyenye o, aƒenɔnɔ
o. Ami ɖɔli “Gbɔgbɔ Kɔkɔe.”
253 Azɔ, ne megblɔ esia…eye wode abi ame ŋu vie la, nyemedi be
magblɔe le nɔnɔme si me mele ewɔm le o. Azɔ, mitsɔe kem, eye
miganɔ adzɔge na hame la o. Mele nyagblɔtia dzi le afisia ko be
madze agbagba akpe ɖe mia ŋu. Mikpɔea? Azɔ, kpɔ ɖa, mina mafia
mi.
254 Hamea ɖeke mele anyigba dzi agate ŋu anɔ agbe dzadzɛ tsɔwu
Nazarene ƒe nufiafiawo me o, Kɔkɔenyenye Mɔzɔlawo kple ame
mamlɛwo. Esia le teƒea? Woxɔna dzadzɛnyenye le kɔkɔewɔwɔ me
dzi sena vavã, gɔ̃ hã…woƒe nyɔnuwo medoa asigɛwo, kple nuwo
o. Dzadzɛnyenye kple kɔkɔewɔwɔ, le go sia go me, woxɔ edzi se.
Kɔkɔenyenye ƒe ɖoɖowɔhawo, senyahelawo katã, nenemae nye woƒe
nufiafia, woxɔ edzi se. Kɔkɔe! Nyɔnuwo ƒe ɖa didina eye wodoa
kpoyokpoyo legbe. Mele na ŋutsu gɔ̃ hã be wòaŋlɔ̃ eƒe awu ƒe abɔ
o, wo dometɔ geɖewo. Nu ɖesiaɖe, womeka asi eŋu gɔ…̃ayɔ siga,
ano aha, nusianu…Eƒe ɖeke kura o, mikpɔea. Kɔkɔe! Miate ŋu anɔ
agbe si akɔ wu ema o.
255 Ke Nazarene hame ma ke, ne amea ɖe do aɖeyeye le eme la,
woado agbo ɖe enu. Eye wogblɔ be yewo mele anyi nɔ ge gɔ̃ hã kple

wo dometɔ ɖeka o. Azɔ, nyateƒee. Ne miexɔ edzi se o la, mikatse kpɔ
ko, miakpɔ. Midii kpɔ ko ne miakpɔ. Woléa fu susu kuɖe eŋu la ŋutɔ
hã. Wogblɔ be, “Enye gbɔgbɔvɔ!̃”
256 Atɔ̃ le wo dome…Ewo le wo dome nye ɖetugbui leaƒewo. Atɔ̃
nye nunyala siwo Ami le woƒe akaɖi me, eye atɔ̃ bubu la ɖeko wole
dzadzɛ hele kɔkɔe ke Ami mele wo si o (wokɔ wo ŋu, Gbɔgbɔ Kɔkɔe
mele wo si o).
257 “Nu etɔẽ ɖia ɖase le anyigba dzi: tsi, ʋu, Gbɔgbɔ.” Yohanes Kɔkɔe
5:7…Yohanes Gbãtɔ 5:7, boŋ, egblɔ bena “Ame etɔẽ le ɖase ɖim le
Dziƒo: Fofo, Vi, kple Gbɔgbɔ Kɔkɔe, ame etɔ̃ siawo le Ɖeka. Gake ame
etɔẽ le anyigba dzi: tsi, ʋu, kple Gbɔgbɔ, womele ɖeka o ke boŋ wolɔ̃
ɖe nu ɖeka dzi.”
258 Azɔ, màte ŋu axɔ Fofo la esi mèxɔ Vi la o. Màte ŋu axɔ Gbɔgbɔ
Kɔkɔe esi mèxɔ Fofo, Vi, kple Gbɔgbɔ Kɔkɔe o. Wonye Ɖeka. Mie…
Womate ŋu amã wo me o.
259 Gake woate ŋu atso afia na wò esi womakɔ ŋuwò o. Eye woate ŋu
akɔ ŋuwò esi màxɔ Gbɔgbɔ Kɔkɔe o; ànɔ kɔkɔe, anɔ agbe dzɔdzɔe, eye
mawusosroɖa ƒe nɔnɔme anɔ asiwò, gake àgbe eƒe dɔyɔyɔ Ŋusẽ kple
aɖeyeye dodo kple Mawu ƒe nunana gãwo (eye wo dometɔ ɖesiaɖe
le Afima).
260 Emae nye miaƒe ɖetugbui leaƒe nunyala atɔ̃ siwo tsɔ Ami ɖe woƒe
akaɖi me, kɔkɔdzoe ƒe Xɔse, hele dzesiwo, nukunuwo, nyagblɔɖiwo
katã, kple nu ɖesiaɖe dzi xɔm le sesem. Eye atɔ̃ siawo la wolã wo ɖa
le amesiwo susɔ la gbɔ hekɔ wo dzoe.
261 Ke ame susɔeawo kpɔtɔ nye ɖetugbui leaƒewo eye womele bubu
ge o, gake woato Xaxagã la ƒe Ɣeyiɣi me. Yesu gblɔ be “Woanye…”
262 Eye wogblɔ bena—wogblɔ bena, “Mina miaƒe Ami la ƒe ɖe mí,
míele Gbɔgbɔ Kɔkɔe la dim azɔ.”
263 Azɔ, amesiame nya be ema nye Gbɔgbɔ Kɔkɔe, Zakaria 4, kple,
oo, Yakobo 5:14, amesiame nya be ema—ema ɖɔli Gbɔgbɔ Kɔkɔe.
Azɔ, wogblɔ be…Susu ma tae míesia ami na ame kple ami, eɖɔli
Gbɔgbɔ Kɔkɔe; azɔ, “Gbɔgbɔ la ƒe Ami,” nenema Biblia gblɔ.
264 Azɔ, amesiawo la woxɔ Gbɔgbɔ Kɔkɔe; eye amesiawo la wokɔ
wo ŋu. Amesiawo la wokɔ wo ŋu kpe ɖe Gbɔgbɔ Kɔkɔe ŋu, hele
nudzɔdzɔwo katã xɔm le sesem kple Mawu ƒe Ŋusẽ ƒe nu ɖesiaɖe.
Nu ɖesiaɖe si Mawu gblɔ le Afisia la, woxɔe, hexɔ edzi se. Wokɔ
amesiawo dzoe.
265 Eye amesiawo gblɔ bena, “Mina, ɖe mí, azɔ.”
266 Wogblɔ be, “Esi sinu akplɔ mí ge ɖe eme la koe le mía si,” eye
wodzo yi ɖe Kɔkɔdzoe me.

267 Ke wogblɔ be, “Miheyi amesiwo dzranɛ na mi la gbɔ,” nenema
wogblɔ. Eye woyi ɖado gbe ɖa ʋuu azɔ, ne woaxɔ Gbɔgbɔ Kɔkɔe,
gake Trɔs̃ubɔlawo ƒe ɣeyiɣi la wu nu eye yometiti la dze egɔme.
Eye Wògblɔ be, “Wotsɔ wo ƒu gbe ɖe viviti si le egodo la me afisi
avifafa heheɖoɖo kple aɖukliɖuɖu lanɔ.” Gake le tsitretsitsi evelia
me la woawoe lanye alẽ siwo womã ɖa tso gbɔw̃o gbɔ, ke menye
Ŋugbetɔ, Ametiatiawo la kura o. Eya la nye nyɔnu la ƒe Nuku si susɔ
la.
268 Nukae nye esiwo kpɔtɔ ɖi? Kakɛ si wolã, kpɔtɔ. Egasɔ kple avɔwo.
Esia sɔ gbea? Èdi be yeatso awu le kaliko vɔ me, eye ètsɔ kaliko vɔ
gbadzaa ɖe keke ɖi hetsoe. Ekpo ɖe gbɔwò afisi nàda patani la ɖo.
Ekpo ɖe Mawu gbɔ afisi Wòada patani la ɖo. Eɖee le eme hetsoe. Esia
le teƒea? Ke azɔ esia, kaliko sia si kpɔtɔ ɖe afisia la, ye hã nye kaliko
vɔ ko abe esi le awu la me ene. Ele teƒea? Gake enye Mawu ƒe tiatia.
Mawu tia Eƒe Hame la, Mawu ɖo Eƒe Hame la ɖi; Mawu ɖo esia ɖi,
eɖo Eƒe Hame la ɖi, eye Wòɖe Hame ma ɖa! Ke esi kpɔtɔ ɖi la wogblẽ
ɖi be wòato Xaxagã ƒe Ɣeyiɣi la me.
269 Ke afimae Biblia srɔl̃a geɖewo tsaka le egbe, hele Ŋugbetɔ la
susum le Xaxagã la me le egodo. Ŋutsua ɖe gblɔ nam be, ebe,
“Nyemate ŋu agblɔe na wò o, Nɔviŋutsu Branham.” Ebe, “Mekpɔ
Ŋugbetɔ la le Dziƒo. Eye ʋɔdriba le tsi tum tso eƒe nu me be yeawɔ
aʋa kple Ŋugbetɔ la. Eye ame akpe alafa ɖeka blaene vɔ ene, sie nye
Ŋugbetɔ la, le tsitre ɖe Sinai To dzi.”
270 Megblɔ be, “Oo, gbeɖe. Gbeɖe. Gbeɖe. Gbeɖe. Ètsaka nua katã.
Ŋugbetɔ la le Dziƒo.” Ke nyɔnu la ƒe Nuku si susɔ la, menye eyae o…
menye patani la o, amesiwo susɔ nɔ afima, eye yometiti la (Roma
Fiaɖuƒe la) esime Katolikism abla sesĩe eye woaƒo woƒe ŋusẽwo katã
nu ƒu kpakple hame Gã la.
271 Nukaŋutie, ele wo si fifi laa…Eva televizin dzi nyitsɔ zãme.
Metodiste hamea le agbagba dzem be yeawɔ ɖeka kple Metodiste
kple Baptiste kple Kristo ƒe hame blibo la katã wole agbagba dzem
be woawɔ ɖeka kple Katolikism eye wova tsi tre ɖe vɔsamlekpui
ŋgɔ le gaglagbe. Nuka Bishɔf la gblɔ esi wowɔ dodokpɔ nɛ nyitsɔ
zãme, le afima be nezu Kɔmuniste? Menɔ tsitre, henɔ ekpɔm le
televizin dzi nye ŋutɔ. Wo dometɔ gbogboa ɖewo! Ke ne ɣeyiɣi
ma ɖo la, yometiti afɔ ɖe tsitre. Ekema Gbɔgbɔ Kɔkɔe aɖiɖi, eye
Metodistetɔwo, kple Baptistetɔwo, kple wo katã, woaƒo nu kple
aɖeyeyewo, woakafu Mawu, eye woayɔ dɔ dɔnɔwo agblɔ nya ɖi, eye
dzesiwo kple nukunuwo katã woanɔ eme vam. Ametiatiawo adzo yi
ya me, eye amesiwo susɔ la woatsi afisia be woato Xaxagã ƒe Ɣeyiɣi
me. Eye le ɣeyiɣia ƒe nuwuwu la, ne wokpɔ nusi va dzɔ la, anye
dzizizi na wo be woayi ɖe xɔsetakuku me.

272 Ekema mikpɔ ɖa. Miegblɔ be, “Enyo, azɔ, Nɔviŋutsu Branham,
ɖe èdi be yeagblɔ nam be wole…bena—bena amewo le afima nɔ
ge le Fiazikpui Ɣi Ʋɔnudɔdrɔ̃ mea?” Wole…Womadrɔ̃ ʋɔnu Ŋugbetɔ
akpɔ o. Gbeɖe, amegã. Ele Kristo me. Aleke miage ɖe Kristo me? “To
Gbɔgbɔ ɖeka dzi wonyrɔ̃ mí katã ɖe Ŋutilã ɖeka me.” Ele teƒea?
273 Azɔ, kpɔ, mikpɔ afii. Biblia gblɔ be, “Woɖo ʋɔnudɔdrɔ̃ anyi, eye
woʋu Agbalẽwo.” Ele teƒea? Nuvɔw̃ɔlawo ƒe agbalẽwo. “Eye woʋu
Agbalẽ bubu hã,” esi nye Agbe Gbalẽ la, eye wodrɔ̃ ʋɔnu amesiame ɖe
enu. Ele teƒea? Eye amekae le ʋɔnua drɔ̃ ge? Yesu kple Amekɔkɔeawo.
Egblɔ be, “Eva wɔ subɔsubɔdɔ, Amesi enye Ŋkekewo ƒe Amegã, Amesi
ƒe ɖa le abe alẽfu ene.” Eye wogblɔ be, “Ame akpe ewo teƒe ewo wova
Kplii, eye wosubɔ Eyama le Ʋɔnudrɔg̃be.” Le afii la Yesu trɔ va abe
Fia kple Fiasrɔ̃ ene, Srɔɖ̃eɖe la wu nu, ke Eɖe srɔ.̃ Eyae nye si nye Fia
kple Fiasrɔ̃ tsi tre ɖe afisia. Ke le afima ameha si ŋu wokɔ la tsitre ɖi,
Mawu gblɔ be, “Tsi tre ɖe Nye nuɖusi me le afisia.” Ema nye Agbalẽ si
woʋu, si nye nuvɔw̃ɔlawo tɔ, “Miyi ɖe Nye mia me.” Afii la amesiwo
ƒe ŋkɔ woŋlɔ ɖe Alẽvi la ƒe Agbe Gbalẽ me la li.
274 Miagblɔ be, “Nɔviŋutsu Branham, woŋlɔ nye ŋkɔ ɖe afima,
mayi!” Lala vie! Wokɔ Yuda Iskariot ŋu. Whew! Nɔviŋutsu, nyɔ̃ azɔ,
de fetsu ɖokuiwò, ale be nàlé Esia, èkpɔea.
275 Yuda Iskariot, eƒe gbɔgbɔ enye antikristo la egbe. Minya nenema.
Yesu nye Mawu ƒe Vi, etso Mawu gbɔ va gatrɔ yi Mawu gbɔ; Yuda nye
tsɔtsrɔṽi, etso dzota me va hegatrɔ yi dzota me. Yesu kplɔ nuvɔw̃ɔla si
trɔ dzime yi kple Eɖokui; Yuda kplɔ esi metrɔ dzime o yi kple eɖokui,
“Ne eyae nènye la! Ne! Ne! Ne ènye Mawume dɔyɔla la, wɔ esia, Ne
ènye Esia la, wɔ nusia.” (Mikpɔea, nyabiase ma le Mawu ƒe Nya nu.)
“Nukunu ƒe ŋkekewo nu va yi. Ne ele nenema la, wɔ esia fiam. Ne!
Ne! Ne!” Mikpɔea?

“Ye katã nye nyateƒe,” nenema Mawu gblɔ.
276 Azɔ milé ŋku ɖe eŋu. Wotso afia na Yuda Iskariot to xɔse me,
eye exɔ Aƒetɔ Yesu Kristo dzi se eye wonyrɔẽ. Biblia gblɔ be, “Yesu—
Yesu nyrɔ̃ nusrɔl̃awo, Eƒe nusrɔl̃awo.” Esɔ gbe.
277 Yohanes Kɔkɔe 17:17, hafi Wòte ŋu dɔ wo ɖa la, Egblɔ be, “Fofo,
Kɔ wo ŋu, kple Nyateƒe la. Wò Nyae nye Nyateƒe.” Eye Eyae nye Nya
la, gɔ̃ hã doŋgɔ na avuléle la ƒe wɔwɔ. Le gbɔgblɔ bubu me, “Abe
ŋgɔdonukpɔkpɔ ene, Fofo, le Nye Ʋu si kɔ ɖi me la, Mekɔ amesiawo
ŋu.”
278 Ena wo ŋusẽ ɖe gbɔgbɔ makɔmakɔwo dzi, eye woyi ɖanyã
gbɔgbɔvɔw̃o. Esia le eteƒea? Eye woyɔ dɔ dɔnɔwo. Esia le eteƒea? Eye
wotrɔ gbɔ, wokɔ wo ŋu, wonɔ dzidzɔ kpɔm, nɔ kpo tim, nɔ ɣli dom,

nɔ Mawu kafum. Ele teƒea? Eye wogblɔ be, “Gɔ̃ hã gbɔgbɔvɔw̃o ɖo to
mí.”
279 Ke Yesu gblɔ bena, “Migakpɔ dzidzɔ elabena gbɔgbɔvɔw̃o ɖo to
mi o, ke boŋ mikpɔ dzidzɔ elabena woŋlɔ miaƒe ŋkɔwo ɖe Dziƒo ƒe
Agbalẽ me.” Ele teƒea? Ke Yuda Iskariot hã nɔ anyi kpli wo, nye wo
dometɔ ɖeka, amesi woyɔ, kɔ eŋu, eye woŋlɔ eƒe ŋkɔ ɖe Alẽvi la ƒe
Agbe Gbalẽ me. Mixlẽ Mateo 10 ne miakpɔ be esia mesɔ gbe o mahã.
Eyɔ wo dometɔ ɖesiaɖe, eye Yuda kple wo dometɔ ɖesiaɖe, le afima
tututu. Edɔ wo ɖa, hena ŋusẽ wo be woanyã gbɔgbɔ makɔmakɔwo
do goe.
280 Azɔ milé ŋku ɖe eŋu! Mido miaƒe akpo-xɔ dziwui la. Gake esi
Yuda to hame ma me tẽ va yi, abe hamea ƒe gadzikpɔla ene, si
le dɔ wɔm kple kplɔla, si…Yesu. Gake esi game su na Pentekoste
la, eɖe eƒe amadedewo fia. Eɖe nusi wònye la fia. Ke kpakple—
kpakple kɔkɔenyenye geɖe si nɔ eŋu la, etsrɔ̃ eɖokui hede ka ve
ɖe gbotia aɖe ŋu, be wòawu nyagblɔɖi la nu. Eye Yuda ƒe gbɔgbɔ
ma ava tẽ axɔ Aƒetɔ Yesu Kristo dzi se. Abe alesi Yesu gblɔ ene be,
“Gbɔgbɔvɔw̃o xɔna sena gake wodzona nyanyãnya.” Eya lava tẽ eye
wòafia kɔkɔewɔwɔ, anɔ agbe dzadzɛ ko alesi ko wòate ŋu anɔe; gake
ne eva ɖo Gbɔgbɔ Kɔkɔe ƒe nyɔnyrɔ̃ kple Gbɔgbɔ ƒe nunanawo gbɔ
la, agbe nu le Egbɔ! Aɖe eƒe amadedewo afia ɣesiaɣi. Afima nenem
gbɔgbɔ ma-…
281 Eye Yesu gblɔ be, “Mikpɔ nyuie!” Mateo 24, ake. “Gbɔgbɔ eveawo
laɖi wo nɔewo ale gbegbe be aflu Ametiatia gɔ̃ hã…” Ele teƒea? Ne
woda patani la ɖi la…Nɔviŋutsu, anyo na wò wu be nàxɔ tsigadzitɔa
dzi se, Gbɔgbɔ Kɔkɔe mawunyagblɔlawo siwo le afisia eye nàɖɔ
ɖokuiwò ɖo kple Mawu. Esia le eteƒe. Mawusosroɖa ƒe nɔnɔme
naganɔ asiwò eye nàgbe eƒe Ŋusẽ la o. Amen! Amesiame le sesem
nyuiea? [Ƒuƒoƒea gblɔ be, “Amen.”—Tala.]

Ne mí katã míeɖo Dziƒo la,
Dzidzɔ ŋkeke gã ka wòanye!
Ne míekpɔ Yesu,
Míadzi ha le dziɖuɖu me.
Ne mí míeva ɖo Dziƒo la,
Dzidzɔ ŋkeke gã ka gɔ̃ wòanye!
Ne míekpɔ Yesu,
Míadzi ha le dziɖuɖu me.

282 Aleluya! Mina míatsi tre hena ɣeyiɣi via ɖe. Ame nenie lɔ̃ Eyama
kple miaƒe dzi katã? Mido asi ɖe dzi, miagblɔ bena, “Woakafu Aƒetɔ.”
[Ƒuƒoƒea gblɔ esia le Nɔviŋutsu Branham yome—Tala.] “Aƒetɔ, mexɔ

Nyanyui bliboa dzi se. Kpe ɖe ŋunye be manye Wò subɔla.” Aleluya!
Aleluya! Ɖe mielɔ̃ Eyama? [“Amen.”] Le Biblia me la wo…
283 Nyɔnua ɖe gblɔ nam kpɔ gbe…ŋutsuvi aɖe, ɖewohĩ ele to ɖom
fiẽ sia, mɔmetsotso me ko wòle. Ezɔ va afima. Eye Nɔvinyɔnu Lula
si vana hamea me afisia tsã la, nɔ ɣli dom le megbe afima. Menɔ
mawunya gblɔm, Nɔviŋutsu Neville. Eye ŋutsuvi ma gblɔ nam be…
Azɔ, enye Kwasiɖa suku nufiala le Baptiste hame Gbãtɔa me le afii.
Egblɔ be, “Billy, wò mawunya nɔ nunye vivim vaseɖe esime nyɔnu
ma de asi avi fafa henɔ ɣli dom, ‘Akpe na Wò, Yesu! Woakafu Aƒetɔ!’
Eye zi ɖeka le ɣeyiɣia ɖe me ko la” egblɔ be “ŋutsua ɖe gblɔ be,”
(Nɔviŋutsu Seward) “do aƒa be, ‘Woakafu Aƒetɔ! Amen!’” Ke menɔ
mawunya gblɔm kuɖe Abu Wò Ŋgɔgbevinyenyewo ŋu, Esau dzra eƒe
Ŋgɔgbevinyenye. Eye menɔ edzi yim ko, ke ɖeko wonɔ aƒa dom, henɔ
edzi yim. Eye megblɔ be, “Ooooo,” ebe, “ema—ema na avuvɔfu to
nye dzime.” Egblɔ be, “Nyemate ŋu anɔ te ɖe ema nu o!”
284 Megblɔ be, “Nɔviŋutsu, ne ède Dziƒo kpɔ gbeɖe la avuvɔfu aƒo ɖe
dziwò nàku.” Megblɔ be, “Kakaɖedzitɔe la ɣlidodo le Dziƒo, ŋkeke
kple zã.” Ke ele teƒe, nɔviŋutsu. Oo, ẽ, amegã!

Oo, medi be Makpɔe, ŋkume kple Ŋkume,
Fima madi Eƒe amenuveve ha le;
Le Ŋutikɔkɔe mɔwo dzi makɔ nye gbe dzi;
Vevewo vɔ keŋ, daƒe hee, adzɔ dzi tegbe.
Oo, medi be Makpɔe, ŋkume kple Ŋkume,
Fima madzi amenuveve ha le;
Le Ŋutikɔkɔe mɔwo dzi makɔ nye gbe dzi;
Vevewo vɔ keŋ, daƒe hee, adzɔ dzi tegbee.

285 Amen! Esɔ gbe, Nɔviŋutsu Neville. Mawu nayra mi. Zɔ va afisia
tututu ke enye tɔwò, mikpɔea. 

